
ཞུ་སིྒྲིག་པའིི་གསེལ་བཤད། 

བོད་གངས་ཅན་ག་ིལྗོོངས་སུ་སྔོན་བྱོན་མཁས་པའ་ིདབང་པ་ོདག་ག་ིབཀའ་དྲིན་ལས། 

བོད་མ་ིརིགས་ཀྱི་ིཤེས་རིག་ག་ིཉེིང་བཅུད་དང་འགྲོ་ོབ་མིའ་ིརིགས་ཀྱི་ིསྤ་ིནོར་དུ་གྱུར་

པའ་ིགསུང་རབ་ཀྱི་ིགེགས་བམ་ཁྲི་ིཕྲག་མང་པ་ོཞིག་བྱུང་མྱོོང་ནའང་། དུས་རབས་ཀྱི་ི

འཕེལེ་འགྱུར་དང་འགྲོགོས་པའ་ིམའི་ིཉེསེ་སྤདོ་ཀྱི་ིདབང་གསི་ར་ཆའེ་ིགསུང་རབ་མང་

པ་ོཞིག་ར་བརླག་ཏུ་ཕྱིིན་ཟིན་པ་དང་། ལྷག་འཕྲོས་གང་མང་ཞིག་ར་བརླག་ཏུ་འགྲོ་ོ

ཉེེར་ཡོད་པར་བརྟེེན་དུས་རབས་འདིའི་བོད་མི་ཞིག་ལ་མཚོན་ན་ར་ཆེ་བའི་གསུང་

རབ་ད་ེདག་གཅེས་ཉེར་བྱེད་རྒྱུར་བརོན་དགོས་པ་ན་ིདུས་ལ་བབ་པའ་ིལས་འགན་

བཟླགོ་ཏུ་མདེ་པ་ཞགི་ཡནི་ངསེ། ད་ེབས་འད་ིག་སརེ་བྱསེ་རགི་མཛདོ་ཆནེ་མོའ་ིརམོ་

སྒིག་ཁང་ནས་ཀྱིང་ར་ཆེའ་ིགསུང་རབ་ད་ེདག་ཉེར་ཚགས་དང་སྲུང་སྐྱོབ་ཀྱི་ིཆེད་དུ་

རམོ་སྒགི་ག་ིལས་ཀ་འད་ིགཉེརེ་བཞནི་ཡདོ།

དངེ་རབས་ཀྱི་ིའཕྲུལ་ལས་སྟེབས་བད་ེརུ་ཕྱིནི་པ་དང་བསྟུན་ནས་གསར་དུ་རམོ་

སྒགི་བྱས་པའ་ིདབེ་དང་འཕྲུལ་དབེ་གང་མང་ཞགི་ཁྱེབ་བརྡོལ་དུ་འགྲོ་ོབཞནི་ཡདོ་པ་ན་ི

དགའ་འོས་པ་ལྟ་བུར་སྣང་མོད། སྤིར་གསུང་རབ་དཔར་བསྐྲུན་དང་ཞུ་སྒིག་བྱེད་

སྐབས་ཡིག་འབྲུ་གཅིག་བཅོས་ནོར་ཤོར་ནའང་ཚབས་ཆེ་བའི་སྐྱོན་ཆ་འབྱུང་སྲིད་

པས་བསྲེས་ལྷད་དང་བཟ་ོབཅོས་མེད་པར་སོར་འཇིོག་གིས་བདག་ཉེར་བྱ་རྒྱུ་ཅ་ིནས་

ཀྱིང་གལ་ཆ་ེཞིང་། གལ་ཏེ་ེནོར་བར་ངེས་པའ་ིཡིག་འབྲུ་གཅིག་བཅོས་དགོས་བྱུང་

ནའང་ཁ་གསལ་ག་ིམཆན་ཡགི་འགདོ་རྒྱུ་ཧ་ཅང་གལ་ཆ་ེབ་ཡནི། 

སེརེ་བྱེསེེ་རིག་མཛོོད་ཆེནེ་མོའིི་རྩོོམ་སིྒྲིག་ཁང་།

འད་ིག་རམོ་སྒགི་ཁང་ལ་མཚནོ་ན། པར་གཞ་ིཚད་ལྡན་ཞགི་མ་ཕྱིརི་བཟུང་ནས་

དེའ་ིཡིག་འགྲོོས་སོར་བཞག་གིས་རོམ་སྒིག་བྱེད་རྒྱུ་ར་དོན་དུ་འཛིན་བཞིན་ཡོད་ལ། 

དེའི་པར་གཞི་མི་འདྲ་བ་གཞན་ཡང་ལག་སོན་བྱུང་ན་པར་གཞི་གཞན་དག་ལའང་

གང་ནུས་ཤིག་སྡུར་བཞིན་ཡོད། མ་ཕྱིིར་ཡིག་ནོར་མངོན་གསལ་ཅན་བྱུང་ན་བཅོས་

ཏེ་ེམཆན་གིས་གསལ་བཤད་བྱས་ཡོད་ལ། མ་ཕྱི་ིདང་པར་གཞ་ིས་ོསོར་ལྷག་ཆད་

བྱུང་བ་དང་། ཡ་ིག་ེམ་ིའདྲ་བ་བྱུང་བ་སགོས་ལ་མཐའ་མཆན་བཀདོ་ད་ེགསལ་བཤད་

བྱས་ཡདོ། 

རོམ་སྒིག་ཁང་འདི་ནས་རོམ་སྒིག་བྱས་པའི་དེབ་ཀློོག་སྐབས་ངེས་དགོས་པ་

འགའ་ཞིག་ང་ོསྤྲོོད་ཅུང་ཙོམ་ཞུ་ན། གཞུང་ག་ིདཀྱུས་སུ་རྟེགས་[  ]འདིའ་ིནང་དུ་

བཅུག་པ་ན་ིམ་ཕྱིིའ་ིནང་ག་ིའོག་མཆན་དང་དཀྱུས་མཆན་ཡིན། ཡང་གཞུང་དཀྱུས་

སུ་རྟེགས་ ” འད་ིབཀོད་ཡོད་ན་ད་ེན་ིད་ོསྣང་བྱ་དགོས་སའ་ིཡ་ིགེའམ་ཚིག་ཅིག་ག་ི

མདུན་དུ་བཀོད་ཡོད་ལ། དེའ་ིརྗེེས་སུ་མཆན་གྲོངས་ཀྱི་ིཨང་ཡིག་བཀོད་ཡོད་པས་

མཆན་གྲོངས་ད་ེདང་མཐུན་པའ་ིམཐའ་ིམཆན་ཡིག་ཏུ་གསལ་བཤད་ཅིག་བྱས་ཡོད་

པ་ཡིན། ཡང་བརྡོ་སྤྲོོད་ཀྱི་ིབཞེད་ལུགས་མ་ིའདྲ་བ་སོགས་ཀྱི་ིདབང་གིས་ཐ་སྙེད་དང་

ཕྲད་སྦྱརོ་སྟེངས་སགོས་མ་ིའདྲ་བ་ཡང་ཡང་བྱུང་ན་མཆན་གསི་གསལ་བཤད་ཐངེས་

གཅགི་བྱས་པས་ཆགོ་པར་བྱས་ཏེ་ེརྗེསེ་མ་རྣམས་ལ་མདུན་དུ་རྟེགས་ “ འད་ིབཀདོ་

པ་ཙོམ་ལས་ར་ེར་ེབཞིན་མཆན་བིས་མེད། མཐའ་མཆན་ཀློོག་སྐབས་དེབ་ད་ེདཔ་ེ

བསྡུར་བྱས་ཡོད་ཚ་ེདེའ་ིམ་ཕྱིིར་བཟུང་བའ་ིཔར་གཞ་ིལ་མ་ཕྱི་ིཞེས་དང་། པར་གཞ་ི

གཞན་དག་ལ་སྡེ་ེདག་ེཔར་མ་དང་། བཀྲ་ཤསི་ལྷུན་པ།ོ ཞལོ། སྐུ་འབུམ། བློ་བང་པར་

མ་རྣམས། སྡེ།ེ བཀྲ། ཞལོ། སྐུ། བློ། སགོས་ཀྱིསི་མཚནོ་པར་བྱས་ཡདོ། མཐའ་མཆན་

ཞུ་སིྒྲིག་པའིི་གསེལ་བཤད།

ག་ིཁྲིདོ་དུ་རྟེགས་ཅན་ *བསྒྲུབས   ལྟ་བུ་བྱུང་ན་མ་ཕྱིིའ་ིཡགི་ནརོ་ཞགི་ཞུ་སྒགི་པས་

བསྒྲུབས་སུ་བསྒྱུར་བའ་ིདོན་དུ་ག་ོདགོས་ལ། ཡང་རྟེགས་ * འདིས་ཞུ་སྒིག་པའ་ི

གསལ་བཤད་ཀྱི་ིཚིག་མཚོན་པའ་ིསྐབས་ཀྱིང་ཡོད། ཡང་རྟེགས་ཅན་ -བསྒྲུབས   

ལྟ་བུ་བྱུང་ཚ་ེབསྒྲུབས་ཆད་པ་དང་། +བསྒྲུབས  ལྟ་བུ་བྱུང་ན་བསྒྲུབས་ལྷག་མ་བྱུང་

བའ་ིདོན་དུ་ག་ོདགོས། དཔེར་ན། མཐའ་མཆན་དུ།  མ་ཕྱིི། ༩༨ན༥ན།  བསྒབ    

*བསྒྲུབས    སྐུ། ༡༠༣ན༦ན།   བློ།  ༡༡༠བ༣ན།  བསྒྲུབས    ཞསེ་པ་ལྟ་བུ་བྱུང་

ཚ་ེད་ེདག་ག་ིདོན་ན།ི མ་ཕྱིིའ་ིཤོག་གྲོངས་༩༨མདུན་ངོས། ཡིག་ཕྲེང་༥པ་ན། བསྒབ་

ཅེས་བིས་ཡོད་པ་མཚོན་ཞིང་།  *བསྒྲུབས  ན་ིམ་ཕྱིིའ་ིཡིག་ནོར་བསྒབ་ད་ེཉེིད་ཞུ་

སྒིག་པས་བསྒྲུབས་སུ་བཅོས་ཡོད་པ་མཚོན་བྱེད་དུ་ག་ོདགོས། ཡང་གཞུང་དེའ་ིཐད་

ཀྱི་ིསྐུ་འབུམ་པར་མའ་ིལྡེབ་གྲོངས་༡༠༣མདུན་ངོས། ཡིག་ཕྲེང་༦པ་ན། བློ་བང་པར་

མའ་ིལྡབེ་གྲོངས་༡༡༠རྒྱབ་ངསོ། ཡགི་ཕྲངེ་༣པ་ན། བསྒྲུབས་ཞསེ་བཀདོ་འདུག་ཅསེ་

ག་ོདགསོ་པ་ལྟ་བུ་ཡནི། 

ཞུ་སྒིག་པའ་ིཤེས་ཚད་དང་ད་ོསྣང་གིས་མ་འདང་བར་འཕྲུལ་དེབ་ཏུ་ནོར་འཁྲུལ་

ཤོར་བ་སོགས་གཟིགས་ཚ་ེཀུན་ཕེན་ག་ིལས་གཞ་ིའདིར་རྒྱབ་སྐྱོར་དང་ལམ་སྟེོན་ག་ི

ཆེད་དུ་མཁྱེེན་ལྡན་རྣམས་ནས་འད་ིགའ་ིརོམ་སྒིག་ཁང་དུ་ཁ་གསལ་ག་ིང་ོསྤྲོོད་དང་

ལམ་སྟེོན་གནང་བའ་ིར་ེབསྐུལ་ཞུ་རྒྱུ་དང་། འད་ིནས་ཀྱིང་གང་མགོགས་ངང་པར་

གཞརི་བསྐྱར་ཞབི་དང་ལེགས་སྒགི་ཞུས་ཏེ་ེསྤུས་ཀ་ཇི་ེལགེས་སུ་གཏེངོ་ངསེ་ཡནི། 

སརེ་བྱསེ་རིག་མཛོད་ཆནེ་མོའ་ིརམོ་སྒགི་ཁང་ནས།

ཕྱི་ིལ་ོ༢༠༢༠ཟླ་༠༧ཚསེ་༡༥ལ།

༄༅། །གཞིིའིི་སྐུ་གསུམ་གྱིི་རྣམ་གཞིག་རབ་གསེལ་སོྒྲིན་མེ་

ཞེིསེ་བྱེ་བ་བཞུགསེ་སོེ། །

༄༅། །ན་མོ་གུ་རུ་མཉྫུ་གྷོོ་ཥཱ་ཡ། སྦྱང་གཞི་སྐྱེ་ཤི་བར་དོ་ལྕགས་ཀྱིི་

ཁམས། །སྦྱོང་བྱེད་ཟབ་ལམ་རིམ་གཉེིས་གསེར་འགྱུར་རིས། །སྦྱངས་

འབས་རྣམ་དག་སྐུ་གསུམ་རིན་ཆེན་ལ། །དབང་བསྒྱུར་ཟུང་འཇུག་མགོན་

པོར་ཕྱིག་འཚལ་ལོ། །འདིར་བློ་མེད་ཀྱི་ིལམ་གིས་སྙེིགས་དུས་ཀྱི་ིཚ་ེཐུང་

གཅིག་ལ་ཁ་སྦྱོར་ཡན་ལག་བདུན་ལྡན་ག་ིཟུང་འཇུག་ག་ིསྐུ་མངོན་དུ་བྱེད་

པའ་ིཉེ་ེལམ་ཟབ་མ་ོརིམ་པ་གཉེིས་ཀྱི་ིབགྲོོད་ཚུལ་ཤེས་པ་ལ། སྦྱང་གཞ་ི

གཞིའ་ིསྐུ་གསུམ་ག་ིརྣམ་གཞག་ལ་ག་ོབ་ཆགས་པ་ཤིན་ཏུ་གལ་ཆེ། དེས་

ན་ལམ་རིམ་པ་གཉེིས་ཀྱིི་སྦྱང་གཞི་སྐྱེ་ཤི་བར་དོ་གསུམ་གི་རྣམ་གཞག་

བཤད་པ་ལ་གསུམ། འཆ་ིབའ་ིརམི་པ། བར་ད་ོའགྲུབ་པའ་ིརམི་པ། དསེ་སྐྱ་ེ

སྲདི་དུ་སྐྱ་ེབ་ལནེ་པའ་ིཚུལ་བཤད་པའ།ོ །

དང་པ་ོནི། བསྐལ་བ་དང་པོའ་ིའཛམ་བུ་གིང་བའི་མི་རྣམས་རྫུས་ཏེེ་

སྐྱེས་པ་དང༌། ཚེ་ལོ་དཔག་ཏུ་མེད་པ་ཐུབ་པ། དབང་པོ་ཀུན་ཚང་བ། 

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

ལུས་རང་འོད་ཀྱིིས་ཁྱེབ་པ། མཚན་དཔེ་རྗེེས་མཐུན་པས་བརྒྱན་པ། 

ཁམ་ཟས་ལ་མི་ལྟོས་པར་དགའ་བའི་ཟས་ཟ་བ། རྫུ་འཕྲུལ་གིས་ནམ་

མཁའ་ལ་འགྲོ་ོནུས་པ་སོགས་ཆོས་བདུན་ལྡན་ཤ་སྟེག་ཡིན་པ་ལ། ཁམ་

ཟས་ལ་སྲེད་པའི་བག་ཆགས་སད་པའི་རྐྱེེན་གིས་ཁམ་ཟས་རགས་པ་

ཟོས་པས་སྙེིགས་མ་རྣམས་བཤང་གཅིར་གྱུར་ཏེེ་འདོན་པའི་སྒོ་ཕེོ་མོའ་ི

དབང་པ་ོསོགས་དོད་དོ། །

དེར་སྔོན་གི་འཁྲིིག་པའི་བག་ཆགས་ལྡན་པ་གཉེིས་ཀྱིིས་གཅིག་ལ་

གཅིག་སེམས་ཆགས་ཏེེ་ལོག་པར་ཞུགས་པ་ལ་བརྟེེན་ནས་མངལ་དུ་

སེམས་ཅན་ཆགས་ནས་རིམ་གིས་མངལ་སྐྱེས་སུ་གྱུར་ཅིང༌། ད་ེལ་ས་ཆུ་

མ་ེརླུང་ར་ཐིག་ལེའ་ིཁམས་ཏེ་ེདྲུག་གམ། ཡང་ན་ཕེ་ལས་ཐོབ་པའ་ིརུས་བ་

རྐང་ཁུ་བ་གསུམ་དང༌། མ་ལས་ཐོབ་པའི་ཤ་པགས་པ་ཁྲིག་གསུམ་སྟེེ་

ཁམས་དྲུག་ཚང་བ་ལ་འཛམ་བུ་གིང་པའ་ིམ་ིམངལ་སྐྱེས་ཁམས་དྲུག་ལྡན་

ཟརེ། སྔགས་བློ་མདེ་ཀྱི་ིལམ་ག་ིཐགོ་མ་ནས་ཉེམས་སུ་བློངས་ནས་སྙེགིས་

དུས་ཀྱིི་ཚེ་ཐུང་གཅིག་ལ་འཚང་རྒྱ་བར་ངེས་པའི་གང་ཟག་ཡིན་ན། དེ་

འདྲའི་འཛམ་བུ་གིང་པའི་མངལ་སྐྱེས་ཁམས་དྲུག་ལྡན་ཡིན་པས་ཁྱེབ་

བོ། །དེའ་ིལུས་ལ་ར་སྟེོང་ཕྲག་བདུན་ཅུ་ར་གཉེིས་ར་ོརྐྱེང་དབུ་མ་གསུམ་

དང་བཅས་པ་ཡོད་ལ། མཐར་འཆ་ིབའ་ིཚ་ེར་སྟེོང་ཕྲག་བདུན་ཅུ་ར་གཉེིས་

ཀྱི་ིརླུང་ཐམས་ཅད་ར་ོརྐྱེང་གཉེསི་སུ་འདུས་ཤངི༌། ད་ེགཉེསི་ཀྱི་ིརླུང་ཡང་ར་



  3  

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

དབུ་མ་ལ་ཐམི། ར་དབུ་མའ་ིསྟེོད་སྨད་ཀྱི་ིརླུང་རྣམས་ཀྱིང་མཐར་སྙེིང་གའ་ི

ར་འདབ་ཀྱི་ིདྷཱུ་ཏཱིིའ་ིནང་ག་ིཁམས་དཀར་དམར་གའུ་ཁ་སྦྱར་ག་ིཚུལ་དུ་

ཡོད་པའི་དབུས་ན་ཤིན་ཏུ་ཕྲ་བའི་རླུང་སེམས་ངོ་བོ་གཅིག་པའི་ཆ་ཤས་

སྲོག་འཛིན་གི་རླུང་མི་ཤིགས་པ་ལ་ཐིམ་པའི་སྒོ་ནས་འཆི་དགོས་ཏེེ། 

ལུས་ཀྱི་ིཆ་ཤས་གང་ཡང་རུང་བ་ཞིག་ན་ཤིན་ཏུ་ཕྲ་བའ་ིརླུང་མ་གཏེོགས་

པའི་རྣམ་ཤེས་ཀྱིི་རྟེེན་བྱེད་པའི་རླུང་ཅུང་ཟད་ཅིག་གནས་ན་འཆི་བ་མི་

སྲིད་པས་སོ། །

ད་ེཡང་ཕུང་པ་ོལྔ། ཁམས་བཞ།ི སྐྱ་ེམཆདེ་དྲུག །ཡུལ་ལྔ། གཞ་ིདུས་

ཀྱི་ིཡ་ེཤེས་ལྔ་སྟེ་ེརགས་པ་ཉེེར་ལྔ་ཐིམ་པའ་ིསྒ་ོནས་འཆ་ིདགོས་ལ། ཐིམ་

རིམ་ནི། དང་པོར་གཟུགས་ཕུང་ག་ིརིགས་ཀྱི་ིཆོས་ལྔ་ནི། གཟུགས་ཀྱི་ི

ཕུང་པོ། གཞ་ིདུས་ཀྱི་ིམ་ེལོང་ཡ་ེཤེས། སའ་ིཁམས། མིག་ག་ིདབང་པོ། 

རང་རྒྱུད་ཀྱིིས་བསྡུས་པའི་གཟུགས་ཏེེ་ལྔ་པོ་དུས་མཉེམ་དུ་ཐིམ་པར་

འགྱུར་བས་ད་ེརྣམས་ས་ོསོའ་ིཐིམ་པའ་ིརྟེགས་ན།ི གཟུགས་ཕུང་ཐིམ་པའ་ི

ཕྱི་ིརྟེགས་སུ་ཡན་ལག་རྣམས་སྔར་ལས་ཕྲ་རུ་འགྲོ་ོཞངི༌། ལུས་ཉེམ་ཆུང་བ་

དང༌། ནུས་པ་མེད་པར་འགྱུར་ར།ོ །

གཞི་དུས་ཀྱིི་མེ་ལོང་ཡེ་ཤེས་ནི་མེ་ལོང་ལ་གཟུགས་བརྙན་སྣང་བ་

བཞིན་དུ་ཡུལ་དུ་མ་ཅིག་ཅར་དུ་གསལ་བར་སྣང་བའི་ཤེས་པ་ཞིག་ལ་

བཤད་ལ། དེ་ཐིམ་པའི་ཕྱིི་རྟེགས་སུ་མིག་མི་གསལ་ཞིང་རབ་རིབ་ཏུ་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

འགྱུར། སའ་ིཁམས་ཐིམ་པའ་ིཕྱི་ིརྟེགས་སུ་ལུས་ཤས་ཆེར་སྐམ་ཞིང་ཡན་

ལག་རྣམས་ལྷོད་ལྷོད་པོར་འགྲོ་ོབ་དང༌། ལུས་ས་འོག་ཏུ་བྱིང་བ་ལྟ་བུའི་

ཉེམས་འབྱུང༌། མིག་ག་ིདབང་པ་ོཐིམ་པའ་ིཕྱི་ིརྟེགས་སུ་མིག་འབྱེད་འཛུམ་

མ་ིནུས། རང་རྒྱུད་ཀྱིསི་བསྡུས་པའ་ིགཟུགས་ཐམི་པའ་ིཕྱི་ིརྟེགས་སུ་ལུས་

ཀྱི་ིབཀྲག་མདངས་ཡལ་ཞིང་ཉེམས་སྟེོབས་ཟད་པར་འགྱུར་ར།ོ །ད་ེརྣམས་

ཀྱིི་ནང་རྟེགས་སུ་སྨིག་རྒྱུ་ལྟ་བུ་ཞེས་བྱ་བ་སོས་ཀའི་དུས་སུ་བྱེ་མ་ལ་ཉེི་

འདོ་ཕེགོ་པ་ན་ཆུར་སྣང་བ་ལྟ་བུ་སྔ་ོམེར་བའ་ིསྣང་བ་འབྱུང་ང༌ོ། །

དེའི་རྗེེས་སུ་ཚོར་ཕུང་གི་རིགས་ཀྱིི་ཆོས་ལྔ་དུས་མཉེམ་དུ་ཐིམ་སྟེེ། 

ཚོར་ཕུང་ཐིམ་པ་ན་ཕྱི་ིརྟེགས་སུ་དབང་ཤེས་འཁོར་ག་ིཚོར་བ་བད་ེསྡུག་

བཏེང་སྙེོམས་གསུམ་ལུས་ཤེས་ཀྱིིས་ཉེམས་སུ་མི་མྱོོང༌། གཞི་དུས་ཀྱིི་

མཉེམ་ཉེིད་ཡེ་ཤེས་ནི་བདེ་སྡུག་བཏེང་སྙེོམས་གསུམ་ཚོར་བར་རིགས་

གཅིག་ཏུ་དྲན་པའ་ིཤེས་པ་ལ་བཤད་ཅིང༌། ད་ེཐིམ་པའ་ིཕྱི་ིརྟེགས་སུ་ཡིད་

ཤེས་འཁོར་གི་ཚོར་བ་བདེ་སྡུག་བཏེང་སྙེོམས་གསུམ་མི་དྲན། ཆུའི་

ཁམས་ཐིམ་པའ་ིཕྱི་ིརྟེགས་ལ། ཁ་ཆུ་དང༌། རྡུལ་དང༌། གཅིན་དང་ཁྲིག་

དང༌། ཁུ་བ་རྣམས་ཤས་ཆརེ་སྐམ། རྣ་བའ་ིདབང་པ་ོཐམི་པའ་ིཕྱི་ིརྟེགས་སུ་

ཕྱི་ིནང་ག་ིསྒ་མ་ིཐོས། རང་རྒྱུད་ཀྱིིས་བསྡུས་པའ་ིསྒ་ཐིམ་པའ་ིཕྱི་ིརྟེགས་སུ་

རྣ་བའ་ིནང་ག་ིའུར་སྒ་མ་ིའབྱུང་ང༌ོ། །ད་ེརྣམས་ཀྱི་ིནང་རྟེགས་སུ་དུ་བ་ལྟ་བུ་

ཞེས་བྱ་བ་དུ་བ་འཁྲིིགས་པའ་ིདཀྱིིལ་ནས་དུར་ཁུང་ནས་དུ་བ་འབྱུང་བ་ལྟ་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

བུ་སྔ་ོཕེདོ་ཕེདོ་པ་ལྟ་བུའ་ིསྣང་བ་འཆར་ར།ོ །

དེའ་ིརྗེེས་སུ་འདུ་ཤེས་ཀྱི་ིཕུང་པོའ་ིརིགས་ཀྱི་ིཆོས་ལྔ་དུས་མཉེམ་དུ་

ཐམི་ལ། འདུ་ཤསེ་ཀྱི་ིཕུང་པ་ོཐམི་པའ་ིཕྱི་ིརྟེགས་སུ་ཕེ་མ་ལ་སགོས་པའ་ིཉེ་ེ

དུ་སོགས་ཀྱི་ིདོན་མ་ིདྲན། གཞ་ིདུས་ཀྱི་ིསོར་རྟེོག་ཡ་ེཤེས་ན་ིཉེ་ེདུ་སོགས་

ཀྱི་ིམིང་ས་ོསོར་དྲན་པའ་ིཤེས་པ་ལ་བཤད་ཅིང༌། ད་ེཐིམ་པའ་ིཕྱི་ིརྟེགས་སུ་

ཕེ་མ་ལ་སོགས་པའ་ིཉེ་ེདུ་རྣམས་ཀྱི་ིམིང་མ་ིདྲན། མེའ་ིཁམས་ཐིམ་པའ་ིཕྱི་ི

རྟེགས་སུ་ལུས་ཀྱི་ིམ་ེདྲོད་ཡལ་ནས་བཟའ་བཏུང་འཇུ་བའ་ིནུས་པ་ཉེམས། 

སྣའ་ིདབང་པ་ོཐམི་པའ་ིཕྱི་ིརྟེགས་སུ་སྣ་སྒ་ོནས་རླུང་ནང་དུ་སྡུད་པ་ཞན་ཅངི་

ཕྱིིར་དྲག་ལ་རིང་དུ་རྒྱུ་བའ་ིདབུགས་བརེགས་མ་འབྱུང༌། རང་རྒྱུད་ཀྱིིས་

བསྡུས་པའ་ིདྲ་ིཐམི་པའ་ིཕྱི་ིརྟེགས་སུ་སྣས་དྲ་ིཞམི་མ་ིཞམི་གང་ཡང་མ་ིཚརོ། 

ད་ེརྣམས་ཀྱི་ིནང་རྟེགས་སུ་མཁའ་སྣང་ལྟ་བུ་ཞེས་ཀྱིང་བྱ། སྲིན་བུ་མ་ེཁྱེེར་

ལྟ་བུ་ཞསེ་བྱ་བ་དུད་ཁུང་ནས་དུ་བ་སྔ་ོཕེདོ་ཕེདོ་པ་འབྱུང་བ་ལྟ་བུའ་ིགསབེ་

ནས་མ་ེསྟེག་དམར་ཚགི་ཚགི་པ་ལྟ་བུའམ། ཡསོ་རྔོསོ་པའ་ིསློ་ངའ་ིརྒྱབ་ཀྱི་ི

དྲགེ་པ་ལ་མ་ེསྟེག་དམར་ཡལ་ཡལ་འངོ་བ་ལྟ་བུའ་ིསྣང་བ་འབྱུང་ང༌ོ། །

དེའི་རྗེེས་སུ་འདུ་བྱེད་ཀྱིི་ཕུང་པོའ་ིརིགས་ཀྱིི་ཆོས་ལྔ་དུས་མཉེམ་དུ་

ཐིམ་པར་འགྱུར་ཏེེ། འདུ་བྱེད་ཀྱི་ིཕུང་པ་ོཐིམ་པའ་ིཕྱི་ིརྟེགས་ལ་ལུས་ཀྱི་ིབྱ་

བ་བསྒུལ་བསྐྱོད་སོགས་མ་ིནུས། གཞ་ིདུས་ཀྱི་ིབྱ་སྒྲུབ་ཡ་ེཤེས་ན་ིའཇིིག་

རྟེེན་པའ་ིཕྱིིའ་ིབྱ་བ་དང་དགོས་པ་སོགས་དྲན་པའ་ིཤེས་པ་ལ་བཤད་ཅིང༌། 

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

ད་ེཐིམ་པའ་ིཕྱི་ིརྟེགས་སུ་འཇིིག་རྟེེན་པའ་ིཕྱིིའ་ིབྱ་བ་དང་དགོས་པ་སོགས་

གང་ཡང་མ་ིདྲན། རླུང་ག་ིཁམས་ཐམི་པའ་ིཕྱི་ིརྟེགས་སུ་སྲགོ་འཛནི་སགོས་

རླུང་བཅུ་རང་རང་ག་ིགནས་ནས་སྙེངི་གར་འཕེ་ོཞངི་དབུགས་ཕྱི་ིནང་དུ་རྒྱུ་

བ་འཆད། ལྕེའ་ིདབང་པ་ོཐིམ་པའ་ིཕྱི་ིརྟེགས་ལ་ལྕ་ེསྦོོམ་ཞིང་ཐུང་ལ་ལྕེའ་ིར་

བ་སྔོན་པོར་འགྱུར། རང་རྒྱུད་ཀྱིིས་བསྡུས་པའ་ིར་ོཐིམ་པའ་ིཕྱི་ིརྟེགས་སུ་

ལྕེས་ར་ོདྲུག་གང་ཡང་མ་ིམྱོོང༌།  སྐབས་འདིར་ལུས་དབང་དང་རེག་བྱ་

ཡང་ཐིམ་དགོས་པས་དེ་ཐིམ་པའི་ཕྱིི་རྟེགས་ལ་རེག་བྱ་འཇུམ་རྩུབ་གང་

ཡང་མ་ིམྱོོང་ང༌ོ། །ད་ེརྣམས་ཀྱི་ིནང་རྟེགས་སུ་མར་མ་ེའབར་བ་ལྟ་བུ་ཞེས་

བྱ་བ་མར་མ་ེཟ་དཀར་ར་ེམ་ོཏེ་ལ་ལ་འགྲོ་ོབ་ལྟ་བུའ་ིསྣང་བ་འབྱུང་ང༌ོ། །

ད་ེཡང་འབྱུང་བཞ་ིསྔ་མ་ཕྱི་ིམ་ལ་ཐིམ་ཚུལ་ན་ིའབྱུང་བ་སྔ་མའ་ིརང་

རང་གི་རྣམ་ཤེས་ཀྱིི་རྟེེན་བྱེད་པའི་ནུས་པ་བསྡུས་ནས་ཕྱིི་མའི་ནུས་པ་

གསལ་དུ་སོང་བ་ལ་འབྱུང་བ་སྔ་མ་ཕྱི་ིམ་ལ་ཐིམ་ཞེས་བཤད་པ་ཡིན་གི། 

འབྱུང་བ་སྔ་མ་ཞིག་ཕྱི་ིམའ་ིརང་བཞིན་དུ་སོང་བ་ན་ིམ་ཡིན་ཏེེ། ས་ཆུ་ལ་

ཐིམ་ཞེས་པས་རླུང་གིས་རྣམ་ཤེས་ཀྱི་ིརྟེེན་བྱེད་པའ་ིནུས་པ་ཉེམས་ནས་ཆུ་

རླུང་གིས་རྣམ་ཤེས་ཀྱི་ིརྟེེན་བྱེད་པའ་ིནུས་པ་གསལ་དུ་སོང་བས་ན། སྔ་

མའ་ིནུས་པ་ཕྱི་ིམ་ལ་འཕེོས་པ་འདྲ་བ་ཞིག་འབྱུང་བས་ས་ཆུ་ལ་ཐིམ་ཞེས་

བཤད་ལ། ས་རང་དགའ་བ་ཞིག་ཆུ་རང་དགའ་བ་ཞིག་ལ་ཐིམ་པ་ནི་མ་

ཡནི་ན།ོ །དསེ་གཞན་རྣམས་ལའང་རགིས་འགྲོེའ།ོ །

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

འབྱུང་བཞི་ཐིམ་རྗེེས་སུ་རང་བཞིན་བརྒྱད་ཅུའི་རྟེོགས་པའི་སེམས། 

སྣང་བ་དཀར་ལམ་པའ་ིསེམས། མཆེད་པ་དམར་ལམ་པའ་ིསེམས། ཉེེར་

ཐོབ་ནག་ལམ་པའ་ིསེམས། འཆ་ིབ་འོད་གསལ་ག་ིསེམས་ཏེ་ེརྣམ་ཤེས་ཀྱི་ི

ཕུང་པོའ་ིརིགས་ཀྱིི་ཆོས་ལྔ་པོ་འདི་རྣམས་རིམ་ཅན་དུ་འཆར་དགོས་

སོ། །རང་བཞིན་བརྒྱད་ཅུའ་ིརྟེོག་པའ་ིསེམས་དང༌། དེའ་ིབཞོན་པར་གྱུར་

པའ་ིརླུང་གཉེིས་སྣང་བ་དཀར་ལམ་པའ་ིསྔ་རོལ་ཏུ་ཐིམ་དགོས་ཏེེ། ད་ེདང་

སྣང་བའ་ིསེམས་གཉེིས་འཛིན་སྟེངས་མ་ིམཐུན་ཞིང་ཕྲ་རགས་ཀྱི་ིཁྱེད་པར་

ཆ་ེབས་སྣང་བ་རང་དུས་སུ་ད་ེའདྲའ་ིབློ་ོརགས་པ་མེད་པའ་ིཕྱིིར། དེས་ན་

རང་བཞིན་བརྒྱད་ཅུའ་ིཀུན་རྟེོག་བཞོན་པའ་ིརླུང་དང་བཅས་པ་སྣང་བ་ལ་

ཐམི་པར་རམོ་པའ་ིཚ་ེམར་མ་ེའབར་བ་ལྟ་བུའ་ིསྣང་བ་འབྱུང༌། ད་ེསྣང་བ་ལ་

ཐིམ་པའ་ིསྣང་བ་རང་དུས་ཀྱི་ིརྟེགས་ན་ིསྟེོན་ག་ིནམ་མཁའ་གཡའ་དག་པའ་ི

ཚ་ེམཚན་མ་ོཟླ་བ་ཤར་བའ་ིའོད་ཀྱིིས་ཁྱེབ་པའ་ིནམ་མཁའ་ལྟ་བུ་ཤིན་ཏུ་

དྭངས་ཤིང་སྟེོང་སང་ང་ེབ་ལ་འོད་ཀྱི་ིསྣང་བ་དཀར་པོའ་ིརྣམ་པ་ཞིག་འཆར་

ལ། ད་ེལྟར་འཆར་བའ་ིརྐྱེནེ་ན།ི སྙེངི་ག་ཡན་ཆད་ཀྱི་ིར་ོརྐྱེང་ག་ིརླུང་ཐམས་

ཅད་དབུ་མའ་ིཡར་སྣ་ེནས་ཞུགས་པའ་ིསྟེོབས་ཀྱིིས་སྤ་ིབོའ་ིར་མདུད་གྲོོལ་

བའ་ིདབུས་ན་ཕེ་ལས་ཐོབ་པའ་ིཐིག་ལ་ེདཀར་པ་ོཧ་ཾཡིག་མག་ོཐུར་བསྟེན་

ག་ིརྣམ་པར་ཡོད་པ་ཆུའ་ིརང་བཞིན་ཅན་ཡིན་པས་ཐུར་ལ་འོངས་ཏེ།ེ སྙེིང་

གའ་ིར་ོརྐྱེང་ག་ིམདུད་པ་དྲུག་སྐརོ་ག་ིསྟེངེ་དུ་སློབེ་པའ་ིབར་ལ་ད་ེའདྲའ་ིསྣང་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

བ་འབྱུང་བ་ཡནི་ག།ི ཕྱི་ིརལོ་ནས་ཟླ་འདོ་སགོས་ཀྱི་ིསྣང་བ་ཤར་བ་མ་ཡནི་

ན།ོ །ད་ེལ་སྣང་བ་དང་སྟེངོ་པ་ཞེས་བྱའ།ོ །

དེའི་རྗེེས་སུ་སྣང་བ་དང་བཞོན་པའི་རླུང་དང་བཅས་པ་མཆེད་པ་ལ་

ཐིམ་ནས་མཆེད་པའ་ིསེམས་ཤར་བའ་ིཚེ། སྟེོན་གནམ་གཡའ་དག་ལ་ཉེ་ི

འོད་ཀྱིིས་ཁྱེབ་པ་ལྟ་བུ་སྔར་ལས་ཀྱིང་ཆེས་དྭངས་པའི་སྟེོང་སང་ངེ་བ་

དམར་པ་ོའམ་དམར་སེར་ག་ིསྣང་བ་འཆར་ལ། །དེའ་ིརྐྱེེན་ན་ིསྙེིང་ག་མན་

ཆད་ཀྱིི་རོ་རྐྱེང་གི་རླུང་ཐམས་ཅད་དབུ་མའི་མར་སྣ་ནས་ཞུགས་པའི་

སྟེོབས་ཀྱིིས་ནོར་བུའི་ར་འཁོར་གི་མདུད་པ་དང་ལྟེ་བའི་ར་འཁོར་གིས་

མདུད་པ་རྣམས་རམི་ག་ིགྲོལོ་པས། ལྟ་ེབའ་ིར་འཁརོ་ག་ིདབུས་སུ་མ་ལས་

ཐབོ་པའ་ིཐགི་ལ་ེདམར་པ་ོཨ་ཐུང་ཤད་ཀྱི་ིརྣམ་པར་ཡདོ་པ་མའེ་ིརང་བཞནི་

ཅན་ཡནི་པ་ཡར་འངོས་ཏེ།ེ སྙེངི་གའ་ིར་ོརྐྱེང་ག་ིམདུད་པ་དྲུག་སྐརོ་ག་ིའགོ་

ཏུ་སློེབ་པའ་ིབར་ལ་ད་ེའདྲའ་ིསྣང་བ་འབྱུང་བ་ཡིན་ལ། ཕྱི་ིརོལ་ནས་ཉེ་ིའོད་

སོགས་ཀྱི་ིསྣང་བ་ཤར་བ་མ་ཡིན་ནོ། །ད་ེལ་སྣང་བ་མཆེད་པ་དང་ཤིན་ཏུ་

སྟེངོ་པ་ཟརེ་ར།ོ །

དེའ་ིརྗེེས་སུ་མཆེད་པ་བཞོན་པའ་ིརླུང་དང་བཅས་པ་ཉེེར་ཐོབ་ལ་ཐིམ་

པའི་ཉེེར་ཐོབ་ཀྱིི་སྟེོད་ཀྱིི་ཚེ་སྟེོན་གནམ་གཡའ་དག་ལ་མཚམས་ཀྱིི་སྨག་

འཐུག་པོས་ཁྱེབ་པ་ལྟ་བུ་སྟེོང་སང་ནག་ལམ་པའ་ིསྣང་བ་འཆར་ལ། ད་ེན་ི

དབུ་མའི་ནང་གི་ཡས་རླུང་མས་རླུང་རྣམས་སྙེིང་གའི་དབུ་མའི་ནང་དུ་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

འདུས་པའི་སྟེོབས་ཀྱིིས་སྙེིང་གའི་རོ་རྐྱེང་གི་མདུད་པ་དྲུག་སྐོར་གྲོོལ་ཏེེ། 

སྟེངེ་ག་ིཐགི་ལ་ེདཀར་པ་ོམར་བབ། འགོ་ག་ིཐགི་ལ་ེདམར་པ་ོཡར་འངོས་ཏེ།ེ 

སྙེིང་གའི་དྷཱུ་ཏཱིིའི་དབུས་ན་མི་ཤིགས་པའི་ཐིག་ལེ་དཀར་དམར་གའུ་ཁ་

སྦྱར་ག་ིཚུལ་དུ་ཡོད་པའ་ིདབུས་སུ་ཆུད་ནས་ཕྲད་པའ་ིརྐྱེེན་གིས་ད་ེའདྲའ་ི

སྣང་བ་འབྱུང་བ་ཡནི་ག།ི ཕྱི་ིརལོ་ནས་མུན་པ་སགོས་ཀྱི་ིསྣང་བ་ཤར་བ་མ་

ཡནི་ན།ོ །ད་ེལ་ཉེརེ་ཐབོ་དང་སྟེངོ་པ་ཆནེ་པ་ོཞསེ་བྱའ།ོ །ད་ེཡང་ཉེརེ་ཐབོ་ཀྱི་ི

སྟེོད་ཡུལ་སྣང་དང་བཅས་པ་སྐྱེས་ལ། ཉེེར་ཐོབ་ཀྱི་ིསྨད་ལ་ཡུལ་གང་ཡང་

མ་ིདྲན་པར་དྲན་མེད་དུ་བརྒྱལ་བ་ལྟར་ནག་འཐོམས་ཀྱིིས་འགྲོོ །ད་ེནས་

ཤིན་ཏུ་ཕྲ་བའི་རླུང་སེམས་ལས་གོ་བུར་དུ་བྱུང་བའི་རླུང་སེམས་མཐའ་

དག་འགགས་ཏེ།ེ དང་པ་ོནས་གཞ་ིལ་ཡདོ་པའ་ིཤནི་ཏུ་ཕྲ་བའ་ིརླུང་སམེས་

ཀྱི་ིདྲན་པ་མ་གས་ོབའ་ིབར་དེར་ཉེེར་ཐོབ་ཀྱི་ིསྨད་དྲན་མེད་ད་ེའོང་བ་ཡིན་

ལ། དེའ་ིརྗེེས་སུ་ཤིན་ཏུ་ཕྲ་བའ་ིརླུང་སེམས་ཀྱི་ིདྲན་པ་གསོས་ཏེ་ེའཆ་ིབ་

འདོ་གསལ་འཆར་ར།ོ །

ཀུན་རྟེོག་གཡ་ོབ་དང་ཐིམ་པའ་ིབར་དུ་འབྱུང་ཞིང་སྟེོན་གནམ་གཡའ་

དག་ལ་ཟླ་འོད་ཀྱིིས་ཁྱེབ་པ་ལྟ་བུའི་སྟེོང་སང་དཀར་ལམ་པའི་སྣང་བ་

འཆར་གི། ད་ེལས་གཞན་པའ་ིགཉེིས་སྣང་རགས་པ་གཞན་གང་ཡང་མ་

འཆར་བའ་ིཡིད་ཀྱི་ིཤེས་པ་ནི། སྣང་བ་དཀར་ལམ་པའ་ིམཚན་ཉེིད་དང༌། 

ཀུན་རྟེོག་གཡ་ོབ་དང་ཐིམ་པའ་ིབར་དུ་འབྱུང་ཞིང་སྟེོན་གནམ་གཡའ་དག་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

ལ་ཉེ་ིའོད་ཀྱིིས་ཁྱེབ་པ་ལྟ་བུའ་ིསྟེོང་སང་དམར་ལམ་པའ་ིསྣང་བ་འཆར་གི། 

ད་ེལས་གཞན་པའ་ིགཉེིས་སྣང་རགས་པ་གཞན་གང་ཡང་མ་ིའཆར་བའ་ི

ཡིད་ཀྱི་ིཤེས་པ་ན།ི སྣང་བ་མཆེད་པའ་ིམཚན་ཉེིད། ཀུན་རྟེོག་གཡ་ོབ་དང་

ཐིམ་པའ་ིབར་དུ་འབྱུང་ཞིང་སྟེོན་གནམ་གཡའ་དག་ལ་མཚམས་ཀྱི་ིསྨག་

འཐུག་པོས་ཁྱེབ་པ་ལྟ་བུའ་ིསྟེོང་སང་ནག་ལམ་པའ་ིསྣང་བ་འཆར་གི། ད་ེ

ལས་གཞན་པའ་ིགཉེིས་སྣང་རགས་པ་གཞན་གང་ཡང་མ་ིའཆར་བའ་ིཡིད་

ཀྱི་ིཤསེ་པ་ན།ི སྣང་བ་ཉེརེ་ཐབོ་ཀྱི་ིམཚན་ཉེདི་ཡནི་ན།ོ །

ཉེརེ་ཐབོ་འདོ་གསལ་ལ་ཐམི་ནས་འདོ་གསལ་ཤར་བའ་ིཚ་ེཉེརེ་ཐབོ་ཀྱི་ི

སྨད་དྲན་མེད་ད་ེསངས་ནས་གཉེིས་སྣང་རགས་པ་ཅུང་ཟད་ཀྱིང་མེད་པར་

སྟེོན་ག་ིནམ་མཁའ་གཡའ་དག་པ་ལ་ཟླ་འོད་ཉེ་ིའོད་མུན་པ་སྟེ་ེསློོད་བྱེད་ཀྱི་ི

རྐྱེེན་གསུམ་དང་བལ་བའི་ཐོ་རངས་ཀྱིི་ནམ་མཁའི་རང་མདོག་ཇིི་ལྟ་བ་

བཞིན་སྟེོང་སང་ཤིན་ཏུ་དྭངས་པའ་ིསྣང་བ་སྟེོང་ཉེིད་མངོན་སུམ་དུ་རྟེོགས་

པའི་མཉེམ་གཞག་གི་སྣང་བ་འདྲ་བ་ཞིག་འཆར་རོ། །དེ་ལྟར་འཆར་བའི་

རྐྱེེན་ཡང་ཐིག་ལ་ེདཀར་དམར་གཉེིས་མ་ིཤིགས་པའ་ིཐིག་ལ་ེདཀར་དམར་

ལ་ཐིམ། དབུ་མའ་ིནང་ག་ིརླུང་ཐམས་ཅད་ཀྱིང་ཤིན་ཏུ་ཕྲ་བའ་ིསྲོག་འཛིན་

གི་རླུང་ལ་ཐིམ་པས་དང་པོ་ནས་གཞི་ལ་ཡོད་པའི་ཤིན་ཏུ་ཕྲ་བའི་རླུང་

སེམས་མངོན་དུ་གྱུར་བས་ན་ད་ེའདྲའ་ིསྣང་བ་ཤར་བ་ཡིན་ག།ི །ཕྱི་ིརོལ་ག་ི

ནམ་མཁའ་སྟེོང་སང་སྣང་བ་མ་ཡིན་ནོ། །དེ་ལ་འཆི་བ་འོད་གསལ་དང་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

ཐམས་ཅད་སྟེངོ་པ་ཞསེ་བྱ་སྟེ།ེ འཆ་ིབ་དངསོ་ད་ེཡནི་ན།ོ །

ད་ེན་ིགཞིའ་ིཆསོ་སྐུ་དང༌། སྟེངོ་སང་ད་ེལ་གཞའི་ིང་ོབ་ོཉེིད་སྐུ་དང༌། ད་ེ

ཡུལ་དུ་བྱེད་པའི་བློ་ོདེ་ལ་གཞིའི་རྟེོགས་པ་ཡེ་ཤེས་ཆོས་ཀྱིི་སྐུ་ཞེས་ཀྱིང་

ཟརེ་ར།ོ །ད་ེལ་ཐ་མལ་བའ་ིམ་ིརྣམས་ཞག་གསུམ་ག་ིབར་དུ་གནས་ལ། ད་ེ

ནས་ཁམས་དཀར་དམར་ག་ིརྟེགས་འོང་ང༌ོ། །ནད་ཀྱིིས་ལུས་ཟུངས་ཟད་

དྲག་པ་ལ་ཞག་ཅི་ཙོམ་སོང་ཡང་ཁམས་དཀར་དམར་གི་རྟེགས་མི་འོང་

བའང་སྲིད་ལ། རྣལ་འབྱོར་བས་རྟེོགས་པ་མཐོ་དམའི་དབང་གིས་འོད་

གསལ་ད་ེཆོས་སྐུ་དང་བསྲེས་ནས་འཇིོག་པ་ལ་ཞག་གྲོངས་མང་ཉུང་ངེས་

པ་མེད་པར་གསུང༌། སྣང་མཆེད་ཐོབ་གསུམ་འོད་གསལ་དང་བཅས་པའ་ི

ཐིམ་ཚུལ་ད་ེཡང་སེམས་སྔ་མ་སྔ་མའ་ིནུས་པ་འགགས་ནས་ཕྱི་ིམ་ཕྱི་ིམ་

གསལ་དུ་སོང་བ་ལ་སྔ་མ་ཕྱིི་མ་ལ་ཐིམ་ཞེས་བྱའི། སྔ་མ་ཕྱིི་མའི་རང་

བཞནི་དུ་སངོ་བ་ན་ིམ་ཡནི་ན།ོ །

སྟེནོ་ག་ིནམ་མཁའ་དཔརེ་བཟུང་བ་ན།ི དབྱར་དུས་ཀྱི་ིཆར་གསི་སའ་ི

རྡུལ་བར་སྣང་ལ་ལྡང་བ་ལགེས་པར་མནན་པ་དང༌། སྤྲོནི་ག་ིསྒབི་བྱདེ་དང་

བལ་བ་གཉེིས་ཚོགས་ཤིན་ཏུ་དྭངས་པ་མང་དུ་འབྱུང་བ་སྟེོན་ག་ིདུས་ཡིན་

པས་སྟེོན་དུས་ཀྱི་ིནམ་མཁའ་དཔེར་བཟུང་བ་དང༌། ནམ་མཁའ་ད་ེཐོགས་

བཅས་རགས་པ་དགག་ཙོམ་གི་སྟེོད་སང་ཡིན་པ་ལྟར། སྟེོང་པ་བཞི་པོ་

ཡང་ཡིད་ངོར་ཀུན་རྟེོག་རགས་པའ་ིསྣང་བ་ལོག་ནས་སྟེོང་སང་ག་ིསྣང་བ་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

འཆར་བ་གཉེསི་སྣང་ཚུལ་མཚུངས་པར་དཔ་ེདནོ་སྦྱར་བ་ཡནི་ག།ི གནས་

སྐབས་ད་ེན་ནམ་མཁའ་སགོས་ཀྱི་ིསྣང་བ་ཤར་བ་མ་ཡནི་ན།ོ །

འོ་ན་སྣང་བའི་སྔ་རོལ་ཏུ་རང་བཞིན་བརྒྱད་ཅུ་བཞོན་པའི་རླུང་དང་

བཅས་པ་ཐིམ་ཟིན་ན། སྣང་མཆེད་ཐོབ་གསུམ་ག་ིདུས་སུ་ཐིམ་རྒྱུའ་ིརླུང་

མེད་དམ་སྙེམ་ན། སྤིར་རླུང་ལ་ཕྲ་རགས་མང་དུ་ཡོད་པའི་རགས་པ་

རྣམས་ཐིམ་ཚར་ཡང་ཕྲ་བ་ཡོད་དོ། །དེས་ན་རླུང་ཕྲ་བ་གཅིག་པུས་ཤེས་

པའ་ིརྟེེན་བྱེད་པའ་ིདུས་ན་ིརླུང་སྣང་བ་ལ་ཐིམ་པ་ནས་ཉེེར་ཐོབ་འོད་གསལ་

ལ་ཐིམ་པའ་ིབར་དུ་ཡིན་ནོ། །སྟེོང་པ་བཞིའ་ིསྐབས་སུ་ཤེས་པ་སྔ་མ་སྔ་མ་

ཡུལ་སྣང་དང་བཅས་པ་ལས་ཕྱི་ིམ་ཕྱི་ིམ་རྣམས་ཡུལ་སྣང་དང་བཅས་ཇི་ེཕྲ་

ཇི་ེཕྲར་སོང་བའ་ིསྟེོབས་ཀྱིིས་ཡིད་ངོར་ཀུན་རྫོོབ་ཀྱི་ིསྣང་བ་རགས་པ་ལོག་

ནས་སྟེངོ་སང་ང་ེབ་ཞགི་ཤར་བ་ཡནི་ག་ིསྟེངོ་ཉེདི་ཡུལ་དུ་བྱདེ་པ་ན་ིམ་ཡནི་

ན།ོ །དསེ་ན་ལམ་མ་ིབསྒམོས་པའ་ིཐ་མལ་བ་ལ་ད་ེདག་ག་ིསྐབས་སུ་བདནེ་

གྲུབ་ཁ་ོན་ལས་བདེན་མེད་ཀྱི་ིསྣང་བ་མ་ིའཆར་ཏེེ། སྐབས་འདིའ་ིསྟེོང་པ་

བཞ་ིཔ་ོསེམས་ཅན་འཆ་ིཚད་ཐམས་ཅད་ལ་འཆར་བས་འཆ་ིབའ་ིསྐབས་

སྟེོང་ཉེིད་རྟེོགས་ན་འབད་མེད་དུ་གྲོོལ་བར་ཐལ་བའ་ིཕྱིིར་རོ། །ཐ་མལ་པ་

རྣམས་ཀྱིིས་འཆ་ིབ་འོད་གསལ་ད་ེསྣང་ལ་མ་ངེས་པའ་ིཚུལ་གིས་མྱོོང་བ་

ཡིན་གི། ངེས་ཤེས་དང་བཅས་ཏེ་ེམྱོོང་བ་མིན་ནོ། །ད་ེན་ིམའ་ིའོད་གསལ་

ཡིན་ལ། ལམ་དུས་ཀྱིི་གཉེིད་དང་སད་པའི་སྐབས་སུ་བསྒོམས་སྟེོབས་



  13  

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

ཀྱིིས་ཤར་བའ་ིའོད་གསལ་ལ་བུའ་ིའོད་གསལ་ཞེས་བྱ། ད་ེགཉེིས་འཆ་ིབ་

འོད་གསལ་གི་དུས་སུ་བསྲེས་ནས་བསྒོམས་པ་ལ་འོད་གསལ་མ་བུ་

འདྲསེ་པ་ཞསེ་ཟརེ་ར།ོ །

འ་ོན་འཆ་ིབ་འོད་གསལ་ད་ེསྤིར་འོད་གསལ་མཚན་ཉེིད་པ་ཡིན་ནམ་

ཞ་ེན། རྣལ་འབྱོར་པས་འོད་གསལ་མ་བུ་བསྲེས་ཏེ་ེལྟ་ཐོག་ཏུ་འཇིོག་པ་ན་ི

འོད་གསལ་མཚན་ཉེིད་པ་ཡིན་ཡང༌། ད་ེལྟར་མ་ཡིན་པར་ཐ་མལ་པ་ལ་

རང་ཤུགས་ཀྱིིས་ཤར་བའི་འཆི་བ་འོད་གསལ་ནི་གཉེིས་སྣང་རགས་པ་

འགགས་པ་ཙོམ་ལ་འོད་གསལ་ཞེས་བཏེགས་པ་ཡིན་གི་མཚན་ཉེིད་པ་

མནི་ན།ོ །

སྤིར་འོད་གསལ་ལ་གཉེིས་ལས། སྟེོང་ཉེིད་ཕྲ་མ་ོཡུལ་ག་ིའོད་གསལ་

དང༌། ད་ེརྟེོགས་པའ་ིཡ་ེཤེས་ཡུལ་ཅན་ག་ིའོད་གསལ་དུ་འཇིོག་གོ །འཆ་ི

བའ་ིརིམ་པ་འད་ིརྣམས་སྔགས་བློ་མེད་ཀྱི་ིབསྐྱེད་རྫོོགས་གཉེིས་ཀྱི་ིའཆ་ིབ་

ཆོས་སྐུར་འཁྱེེར་བའི་ལམ་འཁྱེེར་དང༌། དཔེ་དང་དོན་གི་འོད་གསལ་

རྣམས་ཀྱི་ིསྦྱང་གཞིའ་ིགཙོ་ོབ་ོཡིན་པས་འད་ིརྣམས་ལ་ག་ོབ་ལེགས་པར་

ཆགས་པ་ཤནི་ཏུ་གལ་ཆེའ།ོ །

གཉེིས་པ་བར་ད་ོའགྲུབ་པའ་ིརིམ་པ་བཤད་པ་ན།ི ད་ེལྟར་འཆ་ིབ་འོད་

གསལ་ག་ིསམེས་ད་ེགཡ་ོམདེ་དུ་ཅ་ིཙོམ་གནས་པའ་ིམཐར། དའེ་ིངང་ནས་

འདར་འཕྲིག་ཙོམ་གིས་ཅུང་ཟད་གཡ་ོབ་ཞིག་འོང་ལ། ད་ེབྱུང་བའ་ིཚ་ེའོད་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

གསལ་ལས་ལྡང་བར་རོམ་པ་ཡིན་པས་མཚམས་ད་ེནས་ཤིན་ཏུ་ཕྲ་བའ་ི

རླུང་སེམས་ད་ེསྙེིང་གའ་ིཁམས་དཀར་དམར་ག་ིཐིག་ལ་ེཁ་བཤག་ཕྱི་ེབའ་ི

ནང་ནས་ཕྱི་ིརོལ་ཏུ་རྒྱངས་ཏེ་ེཐོན་ནས་ལུས་འད་ིབོར་ཏེེ། བར་དོའ་ིལུས་

གྲུབ་པ་ཡིན། དེ་དང་དུས་མཉེམ་དུ་སྙེིང་གའི་ཁམས་དཀར་པོ་ཐུར་དུ་

བབས་ནས་རྟེགས་ཀྱི་ིར་ེདང༌། དམར་པ་ོགེན་དུ་སོང་ནས་སྟེེང་ག་ིསྣ་སྒ་ོ

ནས་ཕྱིིར་འབྱུང་ང༌ོ། །ད་ེཡང་འཆ་ིབ་འོད་གསལ་ག་ིབཞོན་པར་གྱུར་པའ་ི

རླུང་འོད་ཟེར་ལྔ་པ་ད་ེབར་དོའ་ིལུས་ཀྱི་ིཉེེར་ལེན་དང་སེམས་ཀྱི་ིལྷན་ཅིག་

བྱེད་རྐྱེེན་བྱེད་ལ། འཆ་ིབ་འོད་གསལ་ག་ིསེམས་ད་ེབར་དོའ་ིལུས་ཀྱི་ིལྷན་

ཅིག་བྱེད་རྐྱེེན་དང་སེམས་ཀྱི་ིཉེེར་ལེན་བྱས་པ་ལ་བརྟེེན་ནས། གང་དུ་སྐྱ་ེ

འགྱུར་ག་ིམའི་ིརྣམ་པ་ཅན་ག་ིབར་ད་ོརླུང་ག་ིལུས་ཅན་རྣམ་སྨིན་ག་ིཕུང་པ་ོ

རྙངི་པ་ལས་ལགོས་སུ་ཕྱི་ེབའ་ིཚུལ་གསི་དངསོ་གནས་ལ་འགྲུབ་བ།ོ །

དེའི་ཚེ་སྣང་མཆེད་ཐོབ་གསུམ་སོགས་སྔར་བཤད་པ་ལས་ག་ོརིམ་

བཟློག་སྟེེ་ལུགས་ལྡོག་གི་ཉེེར་ཐོབ་ནག་ལམ་པ་ཤར་བ། འཆི་བ་འོད་

གསལ་འགགས་པ། བར་ད་ོགྲུབ་པ་རྣམས་དུས་མཉེམ་ཡིན་ཏེ།ེ མངོན་པ་

གོང་འོག་དང་ས་སྡེེ་སོགས་མང་པོ་ནས་འཆི་སྲིད་འགགས་པ་དང་བར་

སྲིད་གྲུབ་པ་གཉེིས་སྲང་མདའི་མཐོ་དམན་བཞིན་དུ་དུས་མཉེམ་པར་

གསུངས་ཤིང༌། བར་སྲིད་པ་རྫུས་སྐྱེས་ཡིན་པས་དབང་པ་ོདང་ཡན་ལག་

ཉེདི་ལག་ཐམས་ཅད་ཅགི་ཅར་དུ་འགྲུབ་པའ་ིཕྱིརི་ར།ོ །

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

བར་ད་ོགྲུབ་མ་ཐག་པའ་ིསེམས་ན་ིལུགས་ལྡོག་ག་ིཉེེར་ཐོབ་ཡིན་ལ། 

ད་ེལས་ལུགས་ལྡོག་ག་ིམཆེད་པ་དང༌། ད་ེལས་སྣང་བ་དང༌། སྣང་བ་ད་ེ

ལས་རང་བཞིན་བརྒྱད་ཅུའི་ཀུན་རྟེོག་རྣམས་སྐྱེས་ཏེེ་བར་དོ་བ་དེས་སྐྱེ་

གནས་དང་དྲི་འཚོལ་སོགས་ཀྱིི་ཕྱིིར་དུ་མངོན་པར་རྒྱུག་པ་ཡིན་ནོ། །དེ་

དག་ག་ིཚེའང་སྔར་བཤད་པའ་ིརིམ་པ་ལས་བཟློག་སྟེ་ེཉེེར་ཐོབ་ནས་སྨིག་

རྒྱུའ་ིབར་ག་ིརྟེགས་རྣམས་རམི་བཞནི་འབྱུང༌། ཤ་ཁྲིག་རྡོསོ་བཅས་སགོས་

འབྱུང་ལུས་རགས་པ་སངས་པའ་ིརླུང་ཙོམ་ལས་གྲུབ་པའ་ིཡིད་ལུས་ཤིན་

ཏུ་ཕྲ་བའ་ིབར་ད་ོབ་ད་ེལ། གཞིའ་ིལངོས་སྐུ་དང༌། དྲ་ིཟ་ཞསེ་བྱའ།ོ །

འ་ོན་ད་ེའདྲའ་ིབར་ད་ོཡོད་པའ་ིདཔ་ེཇི་ིལྟ་བུ་ཡིན་ཞ་ེན། ད་ལྟ་རང་ཅག་

རྣམས་གཉེིད་དུ་འགྲོ་ོབ་ན་གཉེིད་ཀྱི་ིསྐབས་ཀྱི་ིརྟེགས་བཞ་ིདང་སྟེོང་པ་བཞ་ི

འཆ་ིདུས་དང་འདྲ་བ་སྐྱ་ེམ་ཙོམ་ར་ེཤར་ནས་གཉེིད་ཀྱི་ིའོད་གསལ་འཆར་

ལ། ད་ེལས་ལྡང་བར་རོམ་པ་ན་རྨི་ིལམ་ག་ིལུས་སུ་ལྡང་བར་རོམ་ཞིང༌། 

གཉེིད་ཀྱི་ིའོད་གསལ་ལས་ལངས་པ་ན་རྨི་ིལམ་ག་ིལུས་གྲུབ་སྟེེ། རྨི་ིལམ་

ག་ིསྐབས་ཀྱི་ིབྱ་བྱེད་སྣ་ཚོགས་ཤིག་བྱེད་ཅིང༌། གཉེིད་སད་པར་རོམ་པའ་ི

ཚ་ེརྨི་ིལམ་ག་ིརླུང་ལུས་ད་ེམ་ེལོང་ལ་ཧ་བཏེབ་པ་བཞིན་མཐའ་ནས་ཡལ་

ཏེ་ེསྙེིང་གར་འདུས་ནས་ཕུང་པ་ོརྙིང་པའ་ིསྙེིང་གའ་ིདྷཱུ་ཏཱིིའ་ིནང་ག་ིཤིན་ཏུ་ཕྲ་

བའ་ིརླུང་སེམས་ང་ོབ་ོདབྱེར་མེད་ལ་ཐིམ་ནས་གཉེིད་སད་དེ། བྱ་བྱེད་སྣ་

ཚགོས་ལ་འཇུག་པ་བཞིན་ཡནི་ན།ོ །

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

ད་ེལྟ་བུའ་ིབར་དོའ་ིང་ོབོའ་ིཁྱེད་པར་ན་ིདབང་པ་ོཀུན་ཚང་བ། རྫུ་སྐྱེས་

ཡིན་པས་ཡན་ལག་དང་ཉེིང་ལག་ཐམས་ཅད་ཅིག་ཅར་དུ་རྫོོགས་པ། ཕྲ་

བའ་ིལུས་ཅན་ཡིན་པས་རྡོ་ོརྗེ་ེཕེ་ལམ་གིས་ཀྱིང་གཞིག་ཏུ་མེད་པ། མའ་ི

མངལ་ལྟ་བུའ་ིསྐྱ་ེགནས་མ་གཏེོགས་ར་ིརབ་སོགས་གང་ལའང་ཐོགས་པ་

མེད་པ། ལས་ཀྱི་ིརྫུ་འཕྲུལ་ག་ིཤུགས་ཀྱིིས་སྐད་ཅིག་ལ་ཇི་ིལྟར་འདོད་པ་

བཞནི་འགྲོ་ོནུས་ཤངི་སངས་རྒྱས་ཀྱིསི་ཀྱིང་དགག་པར་མ་ིནུས་པའ།ོ །

མཛོད་ལས། འགྲོ་ོབ་གང་ག་ིབར་སྲིད་གྲུབ་ན་ད་ེལས་འགྲོ་ོབ་གཞན་

དུ་མ་ིལྡོག་པར་བཤད་ཀྱིང༌། ཀུན་བཏུས་ལས། གང་ག་ིབར་སྲིད་གྲུབ་ན་

དེར་སྐྱེ་བའི་ངེས་པ་མེད་པར་འགྲོ་ོཔ་གཞན་དུ་ལྡོག་པ་ཡོད་པར་གསུང༌། 

འནོ་ཀྱིང་མངནོ་པ་གངོ་འགོ་གཉེསི་ཀའ་ིལུགས་ལའང་བར་དའོ་ིརྟེནེ་ལ་དགྲོ་

བཅོམ་ཐོབ་པའི་བར་འདའ་བ་ཡོད་པས་མཐའ་གཅིག་ཏུ་སྐྱེ་སྲིད་ལེན་

དགསོ་པས་ཁྱེབ་པ་ཁས་མ་ིལནེ་ན།ོ །

མངི་ག་ིརྣམ་གྲོངས་ན།ི ཡདི་ལས་བྱུང་བ་དང༌། སྲདི་འཚལོ་དང༌། དྲ་ིཟ་

དང༌། སྲིད་པ་བར་མ་དང༌། མངོན་པར་འགྲུབ་པའི་སྲིད་པ་ཞེས་མཛོད་

ལས་བཤད་དོ། །ཚ་ེཚད་ཀྱི་ིཁྱེད་པར་ན་ིརིང་མཐའ་ཞག་བདུན་ཡིན་ཡང་

སྐྱ་ེབའ་ིརྐྱེེན་ཚོགས་ན་བར་སྲིད་གྲུབ་པའ་ིམོད་ལ་སྐྱ་ེསྲིད་དུ་ཉེིང་མཚམས་

སྦྱརོ་བའང་ཡདོ་པས་ངསེ་པ་མདེ། གལ་ཏེ་ེཞག་བདུན་ནས་སྐྱ་ེབའ་ིརྐྱེནེ་མ་

ཚོགས་ན་ཞག་བདུན་གི་མཐར་འཆི་ཆུང་རེ་བྱས་ཏེེ་ཡང་བར་དོ་དེ་ཉེིད་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

གྲུབ་སྟེེ་གནས་སོ། །དེ་ལྟར་བྱས་ཏེེ་ཞག་བདུན་ཕྲག་བདུན་འདས་པ་ན་

ངེས་པར་སྐྱེ་བའི་རྐྱེེན་ཚོགས་ཏེེ་སྐྱེ་སྲིད་ལེན་པས་ཁྱེབ་པར་སའི་དངོས་

གཞརི་གསུངས་ས།ོ །

ཞག་བདུན་ག་ིམཐར་འཆ་ིཆུང་ར་ེབྱདེ་ཚུལ་ན།ི བར་དོའ་ིརླུང་ལུས་ད་ེ

མ་ེལོང་ལ་ཧ་བཏེབ་པ་མཐའ་ནས་སྡུད་པ་བཞིན་སྟེོད་སྨད་ནས་རིམ་གིས་

སྙེིང་གར་འདུས་ཏེ་ེབར་དོའ་ིགནས་སྐབས་ཀྱི་ིརང་བཞིན་བརྒྱད་ཅུའ་ིརྟེོག་

པ་བཞོན་པའ་ིརླུང་དང་བཅས་པ་ཐིམ་ནས། བར་ད་ོའཆ་ིབའ་ིརྟེགས་བཞ་ི

དང་སྟེངོ་པ་བཞ་ིསྐྱ་ེམ་ཙོམ་ར་ེམྱུར་པའ་ིཚུལ་གསི་ཤར་ནས་བར་ད་ོཤ་ིབའ་ི

འོད་གསལ་མངོན་དུ་བྱས། ད་ེནས་འོད་གསལ་དེའ་ིབཞོན་པའ་ིརླུང་གིས་

ཉེེར་ལེན་བྱས་ནས་ལུགས་ལྡོག་ཏུ་ལངས་པའ་ིཉེེར་ཐོབ་གྲུབ་པ་དང་དུས་

མཉེམ་དུ་བར་དོའ་ིརླུང་ལུས་སྔར་བཞིན་གྲུབ་པ་ཡིན་ན།ོ །བར་དོའ་ིརྟེེན་ལ་

འཆ་ིཆུང་ཇི་ིཙོམ་བྱས་ཀྱིང་བར་སྲིད་རང་ལ་བསྡུ་ལ། བར་ད་ོབ་དེས་རང་

གི་སྔ་མའི་ལུས་རྟེེན་མཐོང་ཡང་ལས་ཀྱིི་འབེལ་བ་ཆད་པའི་སྟེོབས་ཀྱིིས་

ལུས་རྟེེན་རྙིང་བ་ད་ེངའ་ིལུས་ཡིན་སྙེམ་པ་དང་ད་ེལ་འཇུག་འདོད་ཀྱི་ིབློ་ོམ་ི

སྐྱ་ེབར་སའ་ིདངསོ་གཞ་ིལས་གསུང༌། 

ཁ་ཅིག །བར་དོའ་ིཚ་ེཚད་ཞག་བདུན་དུ་གསུངས་པ་ད་ེརིགས་དྲུག་

རང་རང་ག་ིཞག་ག་ིདབང་དུ་བྱས་པ་ཡིན་ཟེར་བ་མ་ིའཐད་དེ། ད་ེལྟར་ན་

དམྱོལ་བ་པ་དང་ཁམས་གོང་མའི་ལྷ་རྣམས་ཀྱིི་བར་དོ་ལ་འགྲོོ་བ་དེ་དང་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

དའེ་ིཞག་བདུན་སགོས་ཀྱི་ིབར་དུ་གནས་པ་ཞགི་ཡདོ་དགསོ་པས་ལ་ོབྱ་ེབ་

ཕྲག་ཤིན་ཏུ་མང་པོའ་ིབར་དུ་ཡང་སྐྱ་ེབའ་ིརྐྱེེན་མ་ིའཚོགས་པར་བར་དོར་

གནས་པ་ཞགི་ཁས་ལནེ་དགསོ་པས་ཐལ་ཆ་ེབར་འགྱུར་བའ་ིཕྱིརི་ར།ོ །

སྲིད་པ་འཕེ་ོཚུལ་ག་ིཁྱེད་པར་ན།ི དམྱོལ་བར་སྐྱ་ེན་བཤང་ལམ་ནས་

འཕེ་ོལ། ཡ་ིདྭགས་སུ་སྐྱ་ེན་ཁ་དང༌། དུད་འགྲོོར་སྐྱ་ེན་དྲ་ིཆུའ་ིལམ་དང༌། 

མརི་སྐྱ་ེན་མིག་དང༌། འདདོ་ལྷར་སྐྱ་ེན་ལྟ་ེབ། གནདོ་སྦྱནི་དུ་སྐྱ་ེན་སྣ། གྲུབ་

པའི་ལྷ་དང་མིའམ་ཅིར་སྐྱེ་ན་རྣ་བ། གཟུགས་ཁམས་སུ་སྐྱེ་ན་སྨིན་

མཚམས་ཀྱིི་དབུས། གཟུགས་མེད་དུ་སྐྱེ་ན་སྤི་བོ་ནས་འཕེོ་བར་རྒྱུད་

བརྟེག་པ་བརྒྱད་པ་སོགས་ལས་བཤད། འོ་ན། ས་སྡེེ་སོགས་སུ་ལུས་

འདོར་བ་ན་སྙེིང་ག་ནས་རྣམ་ཤེས་འཕེ་ོབར་བཤད་པ་དང་འགལ་ལ་ོཞ་ེན། 

མ་ིའགལ་ཏེ་ེལུས་ཀྱི་ིནང་དུ་རྣམ་ཤེས་འཕེ་ོབ་ན་ཐོག་མར་སྙེིང་ག་ནས་འཕེ་ོ

བ་ཡིན་ཡང༌། ད་ེནས་ལུས་ཀྱི་ིཕྱི་ིརོལ་ཏུ་འཕེ་ོབ་ན་སྒ་ོས་ོས་ོནས་འཕེ་ོབར་

བཤད་པ་བཞནི་ཡནི་པའ་ིཕྱིརི། 

ཡང་མཛོད་ལས། རིམ་གིས་འཆི་ན་རྐང་བ་དང༌། །ལྟེ་བ་སྙེིང་གར་

ཡིད་འཆ་ིའཕེོ། །ཞེས་དང༌། འགྲོེལ་བར། ངན་སོང་དུ་སྐྱ་ེན་རྐང་བ་དང༌། 

མིར་སྐྱ་ེན་ལྟ་ེབ་དང༌། ལྷར་སྐྱ་ེབ་དང་དགྲོ་བཅོམ་པ་འཆ་ིན་སྙེིང་གར་རྣམ་

ཤསེ་འགག་ག ོ།ཞསེ་གསུངས་པ་ཇི་ིལྟར་ཡནི་སྙེམ་ན། ད་ེན་ིགནས་ད་ེདག་

ཏུ་ཡིད་འགགས་པའི་དོན་དུ་འགྲོེལ་པ་ལས་བཤད་པ་ལྟར། རྐང་པ་ལ་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

སོགས་པའ་ིགནས་ད་ེདག་ཏུ་ལུས་དབང་འགགས་པའ་ིསྟེོབས་ཀྱིིས་ཡིད་

ཀྱི་ིརྣམ་ཤེས་འགགས་ཚུལ་ས་ོས་ོབ་སྟེོན་པ་ཙོམ་ཡིན་གི། གནས་ད་ེདག་

ནས་རྣམ་ཤེས་ཕྱི་ིརོལ་ཏུ་འཕེ་ོབར་སྟེོན་པ་མ་ཡིན་པས་སྔར་བཤད་པ་དང་

འགལ་བ་མེད་དོ། །མཐོང་ཚུལ་ག་ིཁྱེད་པར་ན་ིབར་ད་ོརིགས་མཐུན་དང་

ལྷའ་ིམིག་རྣམ་པར་དག་པས་མཐོང་བར་མཛོད་ལས་བཤད། ད་ེལ་ལྷའ་ི

མིག་སྐྱེས་སྟེོབས་ཀྱིིས་ཐོབ་པ་ན་ིམ་དག་པ་དང༌། བསྒོམས་སྟེོབས་ཀྱིིས་

ཐབོ་པ་ན་ིལྷའ་ིམགི་དག་པ་ལ་འཇིགོ་ག།ོ །བར་ད་ོགངོ་མ་གངོ་མས་འགོ་མ་

འགོ་མ་མཐངོ་བའ་ིལུགས་ཀྱིང་མཛདོ་འགྲོལེ་ལས་བཤད། 

བོང་ཚོད་ཀྱི་ིཁྱེད་པར་ནི། འཛམ་བུ་གིང་པའ་ིམིའ་ིབར་ད་ོབྱིས་པ་ལ་ོ

ལྔའམ་དྲུག་ལོན་པ་ལྟ་བུར་མཛོད་འགྲོེལ་དུ་བཤད་ཀྱིང་མཐའ་གཅིག་ཏུ་

ངསེ་པ་ཅན་མ་གསུངས་ས།ོ །

རྣམ་པའ་ིཁྱེད་པར་ན།ི ངན་འགྲོོའ་ིབར་ད་ོཕྱིར་བ་ནག་པ་ོབརྐྱེང་བའམ་

མཚན་མ་ོམུན་ནག་གིས་ཁྱེབ་པ་ལྟ་བུ་དང༌། བད་ེའགྲོོའ་ིབར་སྲིད་སྣམ་བུ་

དཀར་པ་ོབརྐྱེང་པའམ་མཚན་མ་ོཟླ་འོད་ཀྱིིས་ཁྱེབ་པ་ལྟ་བུའ་ིཉེམས་འབྱུང་

བར་སའ་ིདངསོ་གཞརི་གསུངས། 

ཁ་དོག་ག་ིཁྱེད་པར་ནི། དམྱོལ་བའ་ིབར་ད་ོསྡེོང་དུམ་མེས་ཚིག་པ་ལྟ་

བུ་དང༌། ཡི་དྭགས་ཀྱིི་བར་དོ་ཆུ་ལྟ་བུ། དུད་འགྲོོའ་ིབར་དོ་དུ་བ་ལྟ་བུ། 

འདོད་པའི་ལྷ་མིའི་བར་དོ་གསེར་ལྟ་བུ། གཟུགས་ཁམས་པའི་བར་དོ་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

དཀར་པ་ོསགོས་སུ་དགའ་བ་ོམངལ་འཇུག་ག་ིམད་ོལས་བཤད། 

བྱད་གཟུགས་ཀྱི་ིཁྱེད་པར་ནི། གང་དུ་སྐྱ་ེའགྱུར་ག་ིའགྲོ་ོབ་དེའ་ིསྔོན་

དུས་ཀྱི་ིསྲིད་པའ་ིཤ་ཚུགས་ཅན་ནམ་ལུས་དབྱིབས་ཅན་ཡིན་པར་མཛོད་

ལས་གསུངས་ཤིང༌། སྲིད་པ་བཞ་ིནི། སྐྱ་ེསྲིད་དུ་ཉེིང་མཚམས་སྦྱར་བའ་ི

སྐད་ཅིག་དང་པ་ོསྐྱ་ེསྲིད་དང༌། དེའ་ིསྐད་ཅིག་གཉེིས་པ་ནས་འཆ་ིསྲིད་མ་

གྲུབ་པའ་ིབར་ག་ིསྲིད་པ་ན་ིསྔོན་དུས་ཀྱི་ིསྲིད་པ་དང༌། འཆ་ིབའ་ིསྐད་ཅིག་

ཐ་མའམ་འཆི་བ་འོད་གསལ་ཉེམས་སུ་མྱོོང་བའི་དུས་ཀྱིི་སྲིད་པ་ནི་འཆི་

སྲདི་དང༌། འཆ་ིསྲདི་དང་སྐྱ་ེསྲདི་གཉེསི་ཀྱི་ིབར་དུ་བྱུང་བའ་ིསྲིད་པ་ན་ིབར་

སྲདི་ད།ོ །སྔནོ་དུས་ཀྱི་ིསྲདི་པ་ཞསེ་པའ་ིཚགི་ཙོམ་ལ་འཁྲུལ་ནས་བར་ད་ོབ་

ད་ེསྐྱ་ེབ་སྔ་མའ་ིལུས་ཀྱི་ིརྣམ་པ་ཅན་དུ་འདདོ་པ་དང༌། ཡང་ཕྱི་ིམའ་ིལུས་ཀྱི་ི

དབྱིབས་ཅན་དུ་བཤད་པ་མཐོང་ནས་ཞག་ཕྱིེད་དང་བཞ་ིསྐྱ་ེབ་སྔ་མ་དང༌། 

ཕྱིེད་དང་བཞ་ིསྐྱ་ེབ་ཕྱི་ིམའ་ིལུས་ཀྱི་ིརྣམ་པ་ཅན་དུ་འདོད་པ་ན་ིཁུངས་རྣམ་

དག་གང་ཡང་མེད་པའི་སྒོ་བཏེགས་ཁོ་ནར་ལམ་རིམ་ཆེན་མོར་གསུང༌། 

དེས་ན་སྔོན་དུས་ཀྱི་ིསྲིད་པ་ཞེས་པའ་ིསྔོན་ན་ིཚ་ེཕྱི་ིམའ་ིའཆ་ིསྲིད་ལ་ལྟོས་

པའ་ིསྔོན་ཡིན་ག་ིབར་ད་ོལ་ལྟོས་པའ་ིསྔོན་དུ་འཇིོག་པ་མ་ཡིན་ན།ོ །མཛོད་

ལས་ཀྱིང༌། སྔནོ་དུས་སྲདི་འབྱུང་ཤ་ཚུགས་ཅན། །ཞསེ་པའ་ིའབྱུང་ཞསེ་པ་

ན་ིམ་འོངས་པའ་ིཚགི་ཡནི་ག་ིའདས་ཚགི་མ་ཡནི་པའ་ིཕྱིརི་ར།ོ །

ཡང་གང་དུ་སྐྱ་ེའགྱུར་ག་ིསེམས་ཅན་དེའ་ིརྣམ་པ་ཅན་དུ་བཤད་པ་ལ། 

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

འགའ་ཞིག་གིས་ད་ེལྟར་ན་དབང་པ་ོམ་ཚང་བའ་ིའགྲོ་ོབ་དེའ་ིབར་ད་ོབ་ཡང་

དབང་པ་ོམ་ཚང་བར་སྨྲ་བ་ན་ིཆེར་མ་ིའཐད་དེ། སྐྱ་ེགནས་སུ་སྐྱ་ེབའ་ིའོག་

ཏུ་མིག་སོགས་མ་ཚང་དབང་བ་ོབར་འབྱུང་ག་ིབར་ད་ོལ་དབང་པ་ོམ་ཚང་

བ་གང་ནས་ཀྱིང་མ་བཤད་པའ་ིཕྱིིར་དང༌། རང་ཉེིད་གང་དུ་སྐྱ་ེའགྱུར་ག་ི

འགྲོ་ོབའ་ིརྣམ་པ་ཅན་དུ་བཤད་པ་ཙོམ་གིས་ཆ་ཀུན་ནས་འདྲ་བ་དགོས་ན་

ཧ་ཅང་ཐལ་ཆ་ེབར་འགྱུར་ར།ོ །

བར་དོའ་ིའགྲོ་ོཚུལ་ག་ིཁྱེད་པར་ནི། ལྷའ་ིབར་ད་ོགེན་དང༌། མིའ་ིབར་

ད་ོཐད་ཀ་དང༌། ངན་འགྲོོའ་ིབར་ད་ོསྤ་ིབ་ོཐུར་དུ་ཚུགས་ནས་འགྲོ་ོབར་ས་

ཡ་ིདངོས་གཞིར་ལས་གསུང༌། ད་ེཡང་འདོད་གཟུགས་གཉེིས་སུ་སྐྱ་ེཔ་ལ་

བར་དོ་བརྒྱུད་དགོས་པས་ཡར་གི་མཚམས་མེད་ཀྱིི་ལས་དང་མར་གི་

མཚམས་མེད་གཉེིས་ལ་བར་ད་ོམེད་པར་འདོད་པ་མ་ིའཐད་པར་ལམ་རིམ་

ཆེན་མོར་གསུང་ལ། གཟུགས་མེད་དུ་སྐྱ་ེབ་ལ་བར་ད་ོམེད་ད་ེགང་དུ་ཤ་ི

འཕེོས་པའི་གནས་དེ་ཉེིད་དུ་གཟུགས་མེད་ཀྱིི་མིང་གཞིའི་ཕུང་པོ་འགྲུབ་

པོ། ད་ེནས་གཟུགས་མེད་ཁམས་སུ་སྐྱ་ེའགྱུར་ག་ིགང་ཟག་དེས་འཆ་ིབ་

འོད་གསལ་ག་ིངང་ནས་གཟུགས་མེད་ཀྱི་ིཏེིང་ང་ེའཛིན་མངོན་དུ་བྱེད་ཀྱི་ི

འཆི་བ་འོད་གསལ་ལས་ལུགས་ལྡོག་ཏུ་ལངས་པའི་ཉེེར་ཐོབ་ཀྱིི་སེམས་

མི་འཆར་ཏེེ། དེ་འདྲའི་ཉེེར་ཐོབ་ཀྱིི་སེམས་ནི་བར་དོའ་ིསེམས་ཡིན་པའི་

ཕྱིིར་རོ། །



  22  

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

གཟུགས་མེད་ལ་འདོད་གཟུགས་གཉེིས་ལས་གཞན་དུ་གནས་

ལོགས་པ་མེད་ད།ོ །བར་ད་ོཁྱེད་པར་བ་སྐྱ་ེབ་གཅིག་གིས་ཐོགས་པའ་ིབྱང་

སེམས་དགའ་ལྡན་ནས་འཕེོས་ནས་ཡུམ་ག་ིལྷུམས་སུ་ཞུ་འཇུག་པའ་ིབར་

ད་ོནི། གཞོན་ནུ་མཚན་དཔེས་བརྒྱན་པ། འོད་ཀྱིིས་གིང་བཞ་ིབྱ་ེབ་ཕྲག་

བརྒྱ་གསལ་བར་བྱེད་པར་མཛོད་འགྲོེལ་དང་རྣམ་བཞག་རིམ་པར་གསུང་

ལ། འ་ོན་བཙུན་པ་ཆསོ་ལྡན་རབ་འབྱརོ་གསི། གང་པ་ོཆ་ེདཀར་པ་ོམཆ་ེབ་

དྲུག་ལྡན་གི་རྣམ་པས་ལྷུམས་སུ་ཞུགས་པ་དང་འགལ་ལོ་ཞེ་ན། དེའི་

བཤད་པ་ལྟར་ཁས་ལེན་དགོས་པའང་མིན་ལ། འོན་ཀྱིང་དེའ་ིཡུམ་ག་ིརྨི་ི

ལམ་དང་མཐུན་པར་བསྟེན་པ་ཙོམ་ཡནི་ག།ི མརི་སྐྱ་ེའགྱུར་ག་ིབར་ད་ོདུད་

འགྲོོའ་ིརྣམ་པ་ཅན་འདོད་ན་བསྟེན་བཅོས་ཚད་ལྡན་མང་པ་ོདང་འགལ་བའ་ི

ཕྱིིར། ད་ེན་ིཐེག་དམན་ག་ིལུགས་ལ་སྒ་ཇི་ིབཞིན་པ་དང༌། ཐེག་ཆེན་ག་ི

ལུགས་ལ་ཚུལ་བསྟེན་ཙོམ་དུ་ཁས་ལེན་ནོ། །བར་དོའ་ིརྣམ་བཞག་འདི་

དག་བློ་མེད་ཀྱི་ིབསྐྱེད་རིམ་ག་ིབར་ད་ོལོངས་སྐུར་འཁྱེེར་བའ་ིལམ་འཁྱེེར་

དང༌། དག་མ་དག་གི་སྒྱུ་ལུས་ཀྱིི་སྦྱང་གཞི་ཡིན་པས་ཞིབ་ཏུ་ཤེས་པ་

གལ་ཆེའོ། །

གསུམ་པ་དསེ་སྐྱ་ེགནས་སུ་སྐྱ་ེབ་ལནེ་པའ་ིཚུལ་ན།ི ད་ེཡང་བར་ད་ོབ་

དེས་མའི་མངལ་དུ་སྐྱེ་བ་ལེན་པ་ལ། གནས་གསུམ་མངོན་དུ་གྱུར་ཅིང་

ཉེེས་པ་གསུམ་དང་བལ་བ་ཞིག་དགོས་ཏེེ། མ་ནད་མེད་ཅིང་ཟླ་མཚན་ག་ི

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

ཁྲིག་དང་ལྡན་པའ་ིསྐབས་ཡནི་པ། དྲ་ིཟ་ཉེ་ེབར་འཁརོ་ཞངི་འཇུག་འདདོ་པ། 

ཕེ་ོམ་ོགཉེིས་ཕེན་ཚུན་ཆགས་ཞིང་ཕྲད་པ་སྟེ་ེགནས་གསུམ་མངོན་དུ་གྱུར་

པ་དང༌། མའ་ིམངལ་ག་ིདབུས་ནས་ཀྱི་ིདབྱིབས་དང་འདྲ་བ་དང༌། གྲོོག་

མའ་ིརྐད་པ་དང༌། རྔོ་མོང་ག་ིཁ་ལྟ་བུ་དང༌། རླུང་མཁྲིིས་བད་ཀན་གསུམ་

གིས་བཀག་པ་སྟེ་ེམངལ་ག་ིཉེེས་པ་དང༌། ཕེ་མ་གཉེིས་གང་རུང་ལས་ཁུ་

ཁྲིག་མ་བྱུང་བ་འམ་བྱུང་ཡང་སྔ་ཕྱིརི་འབབ་པ་དང༌། དུས་མཉེམ་དུ་བབས་

ཀྱིང་གང་རུང་ཞིག་རུལ་བ་སྟེེ་ས་བོན་གི་ཉེེས་པ་དང༌། དྲི་ཟ་དེས་ཕེོ་མོ་

གཉེིས་ཀྱི་ིབུར་སྐྱ་ེབའ་ིལས་མ་བསགས་པའམ། ཕེ་ོམ་ོགཉེིས་དེའ་ིཕེ་མར་

གྱུར་པའ་ིལས་མ་བསགས་པ་ལས་ཀྱི་ིཉེེས་པ་སྟེ་ེཉེེས་པ་གསུམ་དང་བལ་

བར་དགོས་པར་མངལ་འཇུག་ག་ིམད་ོལས་གསུངས་ལ། འདུལ་བ་ལུང་

ལས་གནས་དྲུག་མངནོ་དུ་གྱུར་དགསོ་པར་གསུངས་པ་ཡང་དནོ་འདྲའ།ོ །

ད་ེལྟར་མངལ་དུ་སྐྱ་ེབ་ལེན་པའ་ིམཐུན་རྐྱེེན་གསུམ་ཚང་དགོས་ཤིང་

འགལ་རྐྱེནེ་གསུམ་དང་བལ་བའ་ིདྲ་ིཟ་དསེ། ཕེ་མ་གཉེསི་ཉེལ་པ་ོབྱདེ་པ་སྒྱུ་

མ་བཞིན་དུ་མཐོང་སྟེ་ེའཁྲིིག་སྤོད་པར་འདོད་པའ་ིདབང་གིས་ཕེོར་སྐྱ་ེན་མ་

ལ་ཆགས་ཞིང་ཕེ་ལ་འབལ་འདོད་པ་དང༌། མོར་སྐྱ་ེན་ཕེ་ལ་ཆགས་ཤིང་མ་

ལ་འབལ་འདོད་སྐྱ་ེལ། ད་ེནས་གང་ལ་ཆགས་པ་ད་ེལ་འཁྱུད་པར་རོམ་པ་

ན། ལས་ཀྱི་ིདབང་གིས་ལུས་གཞན་གང་ཡང་མ་ིསྣང་བར་ཕེ་ོམ་ོགང་ཡིན་

དེའ་ིམཚན་མ་ཙོམ་སྣང་བས་ཁོང་ཁྲི་ོསྐྱེས་ཏེ་ེཆགས་སྡེང་གཉེིས་ཀྱིིས་འཆ་ི

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

རྐྱེནེ་བྱས་ནས་མངལ་དུ་འཇུག་ག ོ།

དྲ་ིཟ་དེས་ཕེ་མ་གཉེིས་ཉེལ་པ་ོབྱེད་པ་མེད་བཞིན་དུ་ཁུ་ཁྲིག་ལ་འཁྲུལ་

ནས་ཉེལ་པ་ོབྱདེ་པར་མཐངོ་བར་ས་མང་པ་ོབ་ལས་གསུངས་ཤངི༌། མཛདོ་

འགྲོེལ་དུ་ཕེ་མ་ཉེལ་པོ་བྱེད་པ་མཐོང་བར་ཡང་བཤད་དོ། །དེ་ཡང་ཕེོ་མོ་

གཉེིས་ཉེལ་པོ་བྱེད་པས་སྙེོམས་འཇུག་བྱས་པ་ན་དབང་པོ་གཉེིས་

བསྲུབས་པའ་ིསྟེབོས་ཀྱིསི་ཐུར་སལེ་ག་ིརླུང་གནེ་དུ་གཡསོ་ཏེ་ེསུམ་མདའོ་ི

གཏུམ་མོ་ཕེལ་བ་རྣམས་སར་བའི་དྲོད་ཀྱིིས་ཐིག་ལེ་དཀར་དམར་ཞུ་བ་

རྣམས་ར་སྟེོང་ཕྲག་བདུན་ཅུ་ར་གཉེིས་ཀྱི་ིསྤུབས་སྟེོང་རྣམས་ནས་བབས་

པས་ལུས་སེམས་བདེ་བས་ཚིམ་ཞིང་སྐབས་དེར་ཆགས་པ་དྲག་པོའ་ི

སྐབས་སུ་བབས་པ་ན། མཇུག་ཏུ་ཁུ་བ་སྐ་བ་ར་ེའབྱུང་ལ། དའེ་ིརྗེསེ་སུ་ཕེ་

མ་གཉེསི་ཀ་ལས་ཁུ་ཁྲིག་ག་ིཐགི་པ་ར་ེངསེ་པར་འབྱུང་བ་ད་ེམའ་ིསྐྱ་ེགནས་

སུ་འདྲེས་ནས་འ་ོམ་སྐོལ་བའ་ིསྤྲོིས་མ་ཆགས་པ་ལྟར་ཡོད་པའ་ིདབུས་སུ་

བར་ད་ོཤ་ིབའ་ིརྣམ་ཤསེ་འཇུག་ལ། དའེ་ིཚུལ་ན་ིཐགོ་མར་བར་ད་ོཕེའ་ིཁའམ་

སྤ་ིབ་ོདང་མའ་ིསྐྱ་ེགནས་ཀྱི་ིསྒ་ོགསུམ་པ་ོགང་རུང་ནས་ཞུགས། 

ར་སྟེོང་ཕྲག་དོན་གཉེིས་ཀྱི་ིནང་ནས་བབས་པའ་ིཐིག་ལ་ེདང་འགྲོོགས་

ཏེ་ེབར་དོའ་ིགནས་སྐབས་ཀྱི་ིཀུན་རྟེོག་གཡ་ོབའ་ིརླུང་རྣམས་ཐིམ་ནས་སྣང་

མཆེད་ཐོབ་གསུམ་རིམ་བཞིན་ཤར། བར་ད་ོའཆ་ིབའ་ིའོད་གསལ་རྣམས་

སྔར་ལུས་རགས་པའ་ིདོར་བའ་ིསྐབས་སུ་བཤད་པ་ལས་ཡུན་ཐུང་བ་སྐྱ་ེ

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

མ་ཙོམ་ར་ེམྱུར་བའ་ིཚུལ་གསི་འཆར་ལ། དའེ་ིསྨགི་རྒྱུ་ནས་འདོ་གསལ་ག་ི

བར་ག་ིརྟེགས་རྣམས་འབྱུང་ཞིང་འོད་གསལ་དེའ་ིརིགས་འདྲ་ཕྱི་ིམ་ཞིག་

གསི་ཁུ་ཁྲིག་འདྲསེ་པའ་ིདབུས་སུ་ཉེདི་མཚམས་སྦྱར་ནས་སྐྱ་ེབ་བློངས་པ་

དང་ལུགས་ལྡགོ་ག་ིཉེརེ་ཐབོ་གྲུབ་པ་དུས་མཉེམ། ཉེརེ་ཐབོ་ཀྱི་ིསམེས་སྐད་

ཅིག་དང་པ་ོད་ེན་ིསྐྱ་ེབའ་ིསྲིད་པ་ཞེས་ཐ་སྙེད་འདོགས་པའ་ིགཞ་ིདང༌། སྐྱ་ེ

གནས་སུ་དང་པོར་ཉེིད་མཚམས་སྦྱར་བའ་ིསེམས་ཡིན་ལ། ད་ེལས་ཉེེར་

ཐབོ་སྐད་ཅགི་གཉེསི་པ་མན་དང༌། ད་ེལས་མཆདེ་པ་དང༌། ད་ེལས་སྣང་བ་

དང༌། སྣང་བ་ལས་རང་བཞིན་བརྒྱད་ཅུའ་ིཀུན་རྟེོགས་རྣམས་བཞོན་པའ་ི

རླུང་དང་བཅས་པ་སྐྱ་ེཞིང༌། སྣང་བའ་ིབཞོན་པའ་ིརླུང་ལས་རྣམ་ཤེས་ཀྱི་ི

རྟེེན་བྱེད་པའ་ིནུས་པ་ཁྱེད་པར་ཅན་དུ་གྱུར་པའ་ིརླུང་སྐྱ།ེ ད་ེལས་ད་ེའདྲའ་ི

ནུས་པ་ཁྱེད་པར་ཅན་དུ་གྱུར་པའ་ིམའེ་ིཁམས་དང༌། ད་ེལས་ད་ེའདྲའ་ིནུས་

པ་ཅན་ག་ིཆུའ་ིཁམས་དང༌། ད་ེལས་ད་ེའདྲའ་ིནུས་པ་ཅན་ག་ིསའ་ིཁམས་

རྣམས་རམི་གསི་སྐྱེའ།ོ །

བར་ད་ོསྒ་ོགང་ནས་མངལ་དུ་འཇུག་པ་ན།ི རྣམ་གཞག་རམི་པར་རྣམ་

སྣང་ག་ིསྒ་ོསྤ་ིབ་ོནས་འཇུག་པར་བཤད་ལ། སྡེོམ་འབྱུང་དང་རྡོ་ོརྗེ་ེཕྲེང་པ་

གཉེསི་སུ་ཕེའ་ིཁ་ནས་འཇུག་པར་བཤད་པས་ན། ཐགོ་མར་བར་ད་ོཕེའ་ིཁ་

འམ་སྤི་བོ་ནས་ཞུགས་ཏེེ་ཕེའི་གསང་གནས་ནས་འཐོན། མའི་པདྨར་

ཞུགས་ནས་མངལ་དུ་ཁུ་ཁྲིག་ག་ིདབུས་སུ་བར་ད་ོཤ་ིབའ་ིརྣམ་ཤེས་ཉེིང་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

མཚམས་སྦྱོར་བ་ཡིན་ན།ོ །མཛོད་འགྲོེལ་ལས། མའ་ིསྐྱ་ེགནས་ཀྱི་ིསྒ་ོནས་

འཇུག་པར་བཤད་པས། ད་ེལྟར་ན་མའ་ིསྐྱ་ེགནས་ཀྱི་ིསྒ་ོདང༌། ཕེའ་ིཁ་དང་

སྤ་ིབ་ོསྟེ་ེམངལ་དུ་འཇུག་པའ་ིསྒ་ོགསུམ་ཡོད་པར་ཤེས་པར་བྱའ།ོ །འད་ིན་ི

མངལ་སྐྱེས་ཀྱི་ིམའ་ིབར་སྲིད་འཇུག་པའ་ིདབང་དུ་བྱས་ཀྱིི། །སྤིར་ན་བར་

སྲདི་ཐགོས་མདེ་ཡནི་པས་འཇུག་པའ་ིསྒ་ོལ་བུ་ག་མ་ིདགསོ་ཏེ།ེ ལྕགས་ཀྱི་ི

ཐ་ོལུམ་གཤགས་པའ་ིནང་ནས་སྲིན་བུ་འབྱུང་བར་གྲོག་ག།ོ །ཞེས་མཛོད་

འགྲོེལ་ལས་བཤད་པ་དང༌། ཤིན་ཏུ་སྲ་བའ་ིབག་དང་རྡོ་ོརིལ་སེར་ཁ་མེད་

པའ་ིནང་དུའང་སམེས་ཅན་ཡདོ་པའ་ིཕྱིརི་ར།ོ །

མངལ་དུ་ལུས་རིམ་གིས་འཕེེལ་ཚུལ་ནི། མངལ་དེ་ནི་མའི་ཕེོ་བའི་

འོག་ལོང་གའ་ིསྟེེང་ག་ིབར་དེར་ཡོད་པར་མངལ་འཇུག་པས་བཤད་ད།ོ །ད་ེ

ལ་དང་པརོ་མརེ་མརེ་པ་ོན།ི ཕྱི་ིའ་ོམ་སྐལོ་བའ་ིསྤྲོསི་མ་ལྟ་བུས་གཡགོས་པ་

ལ་ནང་ཤིན་ཏུ་སློ་བའོ། །དེ་ནས་བཟུང་སྟེེ་ཕུང་པ་ོརགས་པ་གྲུབ་པ་ཡིན་

པས་འཆི་བ་ལ་ཐུག་གི་བར་གི་ལུས་ཕྲ་རགས་རྣམས་འབྱུང་བ་བཞིའི་

ཁམས་ལས་གྲུབ་པ་ཡིན་པས། ས་རླུང་གིས་འཛིན་པར་བྱེད། ཆུ་རླུང་

གིས་སྡུད་པར་བྱེད། །མ་ེརླུང་གིས་མ་རུལ་ཅིང་སྨིན་པར་བྱེད། རླུང་རླུང་

གིས་རྒྱས་པར་བྱེད་ད།ོ །མེར་མེར་པ་ོཞག་བདུན་སོང་བ་ན་རླུང་གསར་པ་

སྐྱ་ེསྟེ་ེརླུང་གིས་སྨིན་པར་བྱས་པ་ལས་ལྟར་ལྟར་པ་ོན་ིཕྱི་ིནང་གཉེིས་ཀ་ཞ་ོ

ལྟར་སྐ་ལ་ཤར་མ་གྱུར་པའོ། །ད་ེཞག་བདུན་སོང་བ་ན་ད་ེནས་ཡང་རླུང་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

གསར་པ་སྐྱེ་སྟེེ་སྨིན་པར་བྱས་པ་ལས་གོར་གོར་པོ་ནི་ཤར་ནི་གྱུར་ལ་

མནན་མ་ིབཟདོ་པའ།ོ །

དེ་ཞག་བདུན་སོང་བ་ན་རླུང་གསར་པས་སྨིན་པར་བྱས་པ་ལས་

མཁྲིང་འགྱུར་དུ་གྱུར་པ་ནི་ཤ་སྐ་ཞིང་མནན་བཟོད་པའོ། །དེ་ཞག་བདུན་

སངོ་བ་ན་ཡང་རླུང་གསར་བས་སྨནི་པར་བྱས་པ་ལས་རྐང་ལག་འགྱུས་པ་

ནི་བརླ་གཉེིས་དང་དཔུང་བ་གཉེིས་མགོ་པོའ་ིམཚན་མ་སྟེེ་འབུར་པོ་ལྔ་

གསལ་བར་དོད་པ་སྟེ་ེམངལ་ག་ིགནས་སྐབས་ལྔར་རྣམ་གཞག་རིམ་པར་

གསུངས་ལ། མཛོད་འགྲོེལ་དང༌། ལུང་ག་ིམངལ་འཇུག་ལས། ནུར་ནུར་

པ་ོདང༌། མརེ་མརེ་པ་ོདང༌། ཕྱི་ིམ་གསུམ་སྔར་བཞནི་དུ་བཤད་ཅངི༌། སའ་ི

དངོས་གཞ་ིལས་ད་ེགཉེིས་ལྡོག་སྟེ་ེབཤད་ཀྱིང་མིང་འདོགས་ཀྱི་ིརིམ་པ་མ་ི

འདྲ་བ་ཙོམ་མ་གཏེསོ་དནོ་ལ་འགལ་བ་མདེ་པར་གསུང༌། 

བདུན་ཕྲག་བཞི་པའི་ཁམས་སུ་ཐིག་ལེ་དཀར་དམར་རྣམས་དྭངས་

སྙེིགས་ཕྱི་ེནས། དཀར་པ་ོལས་ནང་དུ་ཁུ་བ་རུས་པ་རྐང་ཏེ་ེཕེ་ལས་ཐོབ་

པའ་ིམཛདོ་གསུམ་དང༌། ཐགི་ལ་ེདམར་པ་ོལས་ཕྱི་ིརུ་ཤ་པགས་པ་ཁྲིག་སྟེ་ེ

མ་ལས་ཐབོ་པའ་ིམཛདོ་གསུམ་འབྱུང༌། རྣམ་ཤསེ་ཐགོ་མར་གང་དུ་ཞུགས་

པའི་ཁུ་ཁྲིག་གི་གནས་དེ་ཕྱིིས་སྙེིང་གར་འགྱུར་བའི་དེར་ཤིན་ཏུ་ཕྲ་བའི་

རླུང་སེམས་གཉེིས་དང༌། ཁུ་ཁྲིག་ག་ིདྭངས་མ་གཉེིས་ཏེ་ེབཞ་ིའདུས་པའ་ི

གོང་བུ་ཡུངས་ཀར་སྦོོམ་པོའ་ིཚད་ཙོམ་པ་དེའ་ིདབུས་སུ་འཐུམས་ནས་ར་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

དབུ་མ་གསུམ་དང༌། གཡས་གཡོན་དུ་ར་ར་ོརྐྱེང་གཉེིས་ཀྱིིས་དབུ་མ་ལ་

ལན་གསུམ་གསུམ་གིས་དཀྲིས་པ་ཆགས། ད་ེནས་གེན་རྒྱུའ་ིརླུང་ཡར་

སྐྱེ་ཐུར་སེལ་གི་རླུང་མར་སོང་བའི་སྟེོབས་ཀྱིིས་རོ་རྐྱེང་དབུ་མ་གསུམ་

ཡར་མར་དུ་གེས་ཏེེ། མགོ་མཇུག་གཉེིས་ཕྲ་ལ་དབུས་སྦོོམ་པ་ཉེའི་

དབྱིབས་ལྟ་བུ་འབྱུང༌། ད་ེནས་རིམ་གིས་འབུར་བོར་ལྔ་དང་ད་ེརྗེེས་ཡན་

ལག་ལྔ་དང༌། དེའི་འོག་ཏུ་སྐྲ་དང་སེན་མོ་དང་བ་སྤུ་ལ་སོགས་པ་དང་

དབང་པ་ོགཟུགས་ཅན་པ་རྣམས་དང༌། ཕེ་ོམོའ་ིམཚན་མ་དང༌། ཁ་ནས་

རྒྱུ་བའ་ིདབུགས་རླུང་དང༌། བྱེད་པ་ལྕ་ེརྐན་ལ་སོགས་པའ་ིངག་ག་ིགནས་

བརྒྱད། ཡིད་ཤེས་ཡུལ་ལ་གཡ་ོབའ་ིདྲན་པ་རྫོོགས་པ་རྣམས་རིམ་བཞིན་

འབྱུང་བར་འགྱུར་རོ། །

ད་ེལྟར་མངལ་ཆགས་ནས་བུ་ཡིན་ན་མའ་ིག་ོགཡས་སུ་ཁ་རྒྱབ་ངོས་

སྒལ་གཞུང་ལ་ཕྱིོགས་ཏེ་ེཙོོག་པུ་དང༌། བུ་མ་ོཡིན་ན་མའ་ིག་ོགཡོན་དུ་ཁ་

མདུན་ངསོ་སུ་ཕྱིགོས་ཏེ་ེཙོགོ་པུར་གནས། མངལ་དུ་གནས་པའ་ིཡུན་ཚད་

ཀྱིང་དགའ་བོ་མངལ་འཇུག་གི་མདོ་ལས་ཞག་བདུན་ཕྲག་སོ་བརྒྱད་

རྫོགོས་ནས་བཙོའ་བར་གསུངས་པས། ཞག་ཉེསི་བརྒྱ་ར་ེདྲུག་དང་། སའ་ི

དངོས་གཞིར་དེའི་སྟེེང་དུ་ཞག་བཞི་བསྣན་ནས་ཞག་ཉེིས་བརྒྱ་བདུན་ཅུ་

རྫོོགས་ནས་བཙོའ་བར་གསུངས། སྡེོམ་འབྱུང་ལས་ཟླ་བ་བཅུ་པ་ལ་ཕྱིིར་

འབྱུང་བའ་ིསམེས་དང་ལྡན་པར་གསུངས། ད་ེགསུམ་ག་ཟླ་བ་རལི་པ་ོདགུ་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

དང་ངོ་བཅུར་བྱེད་པ་ལ་མཐུན་ཏེེ། མངལ་འཇུག་དང་སའི་དངོས་གཞི་

ལས་གསུངས་པའ་ིཞག་ན་ིཉེིན་ཞག་དང་ཟླ་བ་ན་ིཚེས་ཟླའ་ིདབང་དུ་བྱེད་

དོ། །ད་ེཡང་བདུན་ཕྲག་ས་ོལྔ་པ་ལ་ཕུང་ཁམས་སྐྱ་ེམཆེད་ཡན་ལག་དང་

ཉེིང་ལག །སྐྲ་སེན་སོགས་ལུས་དང་། ངག་སྨྲ་བའ་ིགནས་ལྕ་ེརྐན་དང་། 

ཡིད་ཤེས་ཡུལ་ལ་འཇུག་པའ་ིདྲན་པ་རྣམས་རྫོོགས་ཏེ་ེབདུན་ཕྲག་ས་ོདྲུག་

པ་ལ་མངལ་དུ་མ་ིདགའ་ཞིང་ཕྱིིར་འབྱུང་འདོད་སྐྱ།ེ ས་ོབདུན་པ་ལ་མངལ་

དུ་དྲ་ིང་བ་དང་མ་ིགཙོང་བའ་ིའདུ་ཤེས་སྐྱ།ེ མཐར་ཉེིན་ཞག་བདུན་ཕྲག་ས་ོ

བརྒྱད་པ་ལ་སྔོན་གི་ལས་ལས་སྐྱེས་པའི་ཡན་ལག་ཅེས་བྱ་བའི་རླུང་

ལངས་ནས། མངལ་ག་ིསམེས་ཅན་དེའ་ིལུས་མག་ོམཇུག་བསྒྱུར་ཏེ།ེ ལག་

པ་གཉེིས་བཅུམ་སྟེ་ེམའ་ིརུམ་ནས་མངལ་ག་ིསྒོར་ཕྱིོགས་པར་བྱེད་ད།ོ །ད་ེ

ནས་ཡང་སྔོན་གི་ལས་ལས་སྐྱེས་པའི་ཁ་ཐུར་དུ་ལྟ་བ་ཞེས་བྱ་བའི་རླུང་

ལངས་ནས། མངལ་ག་ིསེམས་ཅན་མག་ོཐུར་དང་རྐང་པ་གེན་དུ་བསྟེན་

པ་དྲ་ིཆུའ་ིལམ་དུ་ཕུལ་བར་བྱེད་ད་ེབདུན་ཕྲག་ས་ོབརྒྱད་པའ་ིམཐར་ཕྱིིར་

ཐོན་ནས་ཐ་མལ་པའ་ིམིག་ལམ་དུ་གྱུར་ཏེེ། བྱིས་པ། གཞོན་ནུ། དར་བབ། 

དར་ཡོལ། རྒས་པ་སྟེེ་བཙོས་པའི་གནས་སྐབས་ལྔ་པོ་རིམ་གིས་འབྱུང་

བ་ཡིན་ནོ། །

དེ་ཡང་ར་རླུང་ཐིག་ལེ་ཆགས་ཚུལ་ནི། ཐོག་མར་སྙེིང་གའི་རོ་རྐྱེང་

དབུ་མ་གསུམ་དང༌། ཤར་ག་ིསུམ་སྐོར་མ། ལྷོའ་ིའདོད་མ་སྟེ་ེར་ལྔ་དུས་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

མཉེམ་དུ་འཆགས། དེ་རྗེེས་དབུ་མ་དང་ལྷན་ཅིག་ཏུ་གནས་པའི་བདུད་

བལ་མ་དང༌། ནུབ་ཀྱི་ིཁྱེིམ་མ། བྱང་ག་ིགཏུམ་མ་ོགསུམ་དུས་མཉེམ་དུ་

འཆགས་པ་ལ་སྙེིང་གར་ཐོག་མར་ཆགས་པའི་ར་བརྒྱད་ཅེས་བྱའོ། །དེ་

ནས་ཕྱིོགས་ཀྱིི་ར་བཞི་ལས་གཉེིས་གཉེིས་སུ་གེས་ཏེེ་མཚམས་ཀྱིི་ར་

འདབ་བཞ་ིདང༌། སྙེངི་གའ་ིར་འདབ་བརྒྱད་ཀྱི་ིརྒྱུན་གསུམ་གསུམ་དུ་གསེ་

ནས་གནས་ཉེེར་བཞིའི་ར་ཉེེར་བཞི་འཆགས། ཉེེར་བཞི་པོ་རེ་རེ་ལས་

གསུམ་གསུམ་དུ་གེས་པས་བདུན་ཅུ་ར་གཉེིས་དང༌། ད་ེར་ེར་ེལས་སྟེོང་

སྟེངོ་དུ་གསེ་ཏེ་ེལུས་ལ་ར་བདུན་ཁྲི་ིཉེསི་སྟེངོ་འཆགས་པ་ཡནི་ན།ོ །

རླུང་ཆགས་ཚུལ་ན།ི དང་པརོ་མངལ་དུ་ཉེངི་མཚམས་སྦྱར་ནས་ཟླ་བ་

དང་པ་ོལ་སྲོག་འཛིན་ག་ིརླུང་ཕྲ་བ་ལས་སྲོག་འཛིན་རགས་པ་སྐྱ།ེ དེའ་ིཚ་ེ

སམེས་ཅན་དའེ་ིལུས་ཀྱི་ིདབྱབིས་ཉེའ་ིརྣམ་པ་ལྟ་བུར་ཡདོ། ཟླ་བ་གཉེསི་པ་

ལ་སྲགོ་འཛནི་ག་ིརླུང་ད་ེལས་ཐུར་སལེ་སྐྱ།ེ དའེ་ིཚ་ེསམེས་ཅན་དེའ་ིལུས་

འབུར་པ་ོལྔ་དོད་པ་རུས་སྦོལ་ལྟ་བུར་ཡོད། ཟླ་བ་གསུམ་པ་ལ་ཐུར་སེལ་

ལས་མཉེམ་གནས་སྐྱ།ེ དའེ་ིཚ་ེསམེས་ཅན་དེའ་ིལུས་སྟེདོ་ཅུང་ཟད་སྒུར་བ་

ཕེག་རྒོད་ཀྱི་ིརྣམ་པར་ཡོད། ཟླ་བ་བཞ་ིཔ་ལ་ཉེམས་གནས་ལས་གེན་རྒྱུ་

སྐྱ།ེ དའེ་ིཚ་ེལུས་སྟེདོ་ཅུང་ཟད་རྒྱས་པ་སངེ་གའེ་ིརྣམ་པར་ཡདོ། ཟླ་བ་ལྔ་པ་

ལ་གེན་རྒྱུ་ལས་ཁྱེབ་བྱེད་སྐྱེ། དེའ་ིཚ་ེསེམས་ཅན་དེའ་ིལུས་མིའུ་ཐུང་ག་ི

དབྱབིས་སུ་ཡདོ་པར་བཤད། ཟླ་བ་དྲུག་པ་ལ་མགི་ག་ིསྒརོ་རྒྱུ་བའ་ིརླུང་རྒྱུ་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

བ་ཞེས་བྱ་བ་དང༌། འབྱུང་བ་ས་སྐྱ།ེ ཟླ་བ་བདུན་པ་ལ་རྣ་བའ་ིསྒོར་རྒྱུ་བའ་ི

རླུང་རྣམ་པར་རྒྱུ་བ་དང་འབྱུང་བ་ཆུ་སྐྱེ། ཟླ་བ་བརྒྱད་པ་ལ་སྣའ་ིསྒོར་རྒྱུ་

བའ་ིརླུང་ཡང་དག་པར་རྒྱུ་བ་དང་འབྱུང་བ་མ་ེསྐྱེ། ཟླ་བ་དགུ་པ་ལ་ལྕེའ་ི

སྒརོ་རྒྱུ་བའ་ིརླུང་རབ་ཏུ་རྒྱུ་བ་དང་འབྱུང་བ་རླུང་སྐྱ།ེ ཟླ་བ་བཅུ་པ་ལ་ལུས་

ཀྱི་ིསྒོར་རྒྱུ་བའ་ིརླུང་ངེས་པར་རྒྱུ་པ་ཞེས་བྱ་བ་དང་འབྱུང་བ་ནམ་མཁའ་ི

ཁམས་སྐྱེ། དེའ་ིཚ་ེལུས་ཀྱི་ིསྤུབས་སྟེོང་རྣམས་འབྱུང་ང༌ོ། །མངལ་དུ་རླུང་

བཅུ་ཆགས་ཀྱིང་དེར་སྣ་སྒ་ོནས་འབྱུང་འཇུག་མ་ིབྱེད་ལ། ཕྱིིར་བཙོས་མ་

ཐག་ཏུ་སྣ་སྒ་ོནས་འབྱུང་འཇུག་བྱདེ་པར་གསུངས་ས།ོ །

ཐགི་ལ་ེཆགས་ཚུལ་ན།ི ཁམས་དཀར་དམར་ག་ིདྭངས་མ་དང་ཤནི་ཏུ་

ཕྲ་བའ་ིརླུང་སེམས་འདུས་པའ་ིགོང་བུ་ཡུངས་ཀར་སྦོོམ་པོའ་ིཚད་ཙོམ་པ་

སྙེིང་གའ་ིདྷཱུ་ཏཱིིའ་ིདབུས་ཀྱི་ིསྤུབས་སྟེོང་ཅུང་ཟད་ཡོད་པའ་ིནང་དུ་གནས་པ་

ད་ེལ་མ་ིཤིགས་པའ་ིཐིག་ལ་ེཞེས་བྱ་ལ། ད་ེནས་ཐིག་ལ་ེདཀར་པ་ོད་ེལས་

ཆ་ཤས་གཅིག་སྤི་བོའ་ིར་འཁོར་གི་ནང་དུ་སོང་སྟེེ་གནས་པ་ལ་ཧི་ཡིག་

ཅེས་བྱ། དེས་ལུས་ཀྱིི་གནས་གཞན་གི་ཐིག་ལེ་དཀར་པ་ོརྣམས་དངོས་

སམ་བརྒྱུད་པའ་ིསྒ་ོནས་འཕེལེ་བར་བྱེད། སྙེངི་གའ་ིཐགི་ལ་ེདམར་པ་ོལས་

ཆ་གཅིག་ལྟ་ེབའ་ིར་འཁོར་ག་ིནང་དུ་སོང་སྟེ་ེགནས་པ་ལ་གཏུམ་མ་ོཞེས་

བྱ་སྟེེ། དེས་ལུས་ཀྱིི་གནས་གཞན་རྣམས་ཀྱིི་ཁམས་དཀར་པོ་རྣམས་

དངསོ་བརྒྱུད་ཅ་ིརགིས་པའ་ིསྒ་ོནས་འཕེལེ་བར་བྱདེ་ད།ོ །

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

ར་འཁོར་ར་ེར་ེན་ཐགི་ལ་ེཆ་ཤས་ར་ེགནས་ཀྱིང༌། སྤ་ིབའོ་ིར་འཁོར་ན་ི

ཁམས་དཀར་པ་ོའཕེེལ་བའ་ིགནས་ཀྱི་ིགཙོ་ོབ་ོདང༌། ལྟ་ེབའ་ིར་འཁོར་ན་ི

ཁམས་དམར་པ་ོའཕེལེ་བའ་ིགནས་ཀྱི་ིགཙོ་ོབ་ོཡནི་ལ། སྙེངི་གའ་ིར་འཁརོ་

ན་ིཁམས་དཀར་དམར་ཆ་མཉེམ་དུ་འཕེེལ་བའ་ིགནས་ཡིན་ནོ། །ཁམས་

དཀར་དམར་ད་ེཡང་ནམ་དགོས་པའ་ིཚ་ེསྐྱ་ེབ་ཡིན་ག་ིསྣོད་དུ་ཆུ་བླུག་པ་

ལྟར་ཡོད་པ་མིན་གསུང༌། སྐྱ་ེགནས་སུ་ཉེིང་མཚམས་སྦྱར་ནས་རགས་

པའ་ིལུས་སྐྱ་ེབ་བློངས་པ་ད་ེལ་གཞིའ་ིསྤྲུལ་སྐུ་ཞེས་བྱའ།ོ །

ད་ེལྟར་བར་ད་ོམངལ་དུ་ཉེིང་མཚམས་སྦྱར་ནས་སྐྱ་ེབ་ལེན་པའ་ིརྣམ་

གཞག་འདི་དག་ནི། བསྐྱེད་རིམ་པའི་སྐྱེ་བ་སྤྲུལ་སྐུར་འཁྱེེར་བའི་ལམ་

འཁྱེེར་དང༌། རྫོོགས་རིམ་པའ་ིདག་མ་དག་ག་ིསྒྱུ་ལུས་རྣམས་རགས་པའ་ི

སྤྲུལ་སྐུ་འཛིན་པའམ་ཕུང་པ་ོརྙིང་པ་ལ་ཞུགས་ཏེ་ེཐ་མལ་པའ་ིམིག་ལམ་དུ་

གྱུར་པ་དང་རྣམ་པ་མཐུན་ཞངི་ད་ེདག་ག་ིསྦྱང་གཞ་ིཡནི་ཏེ།ེ ད་ེཡང་བསྐྱདེ་

རྫོོགས་གཉེིས་ཀྱི་ིསྦྱང་གཞ་ིལ་ཁྱེད་པར་མེད་པས་བསྐྱེད་རིམ་ནི། གཞིའ་ི

འཆ་ིབ་དང༌། བར་ད་ོདང༌། སྐྱ་ེབ་གསུམ་སྦྱང་གཞིར་བྱས་ནས་སྦྱོང་བྱེད་

ལ་ད་ེགསུམ་དང་རིམ་བཞིན་རྣམ་པ་མཐུན་པར་འཆ་ིབ་ཆོས་སྐུར་འཁྱེེར་

བའ་ིལམ་འཁྱེརེ་དང༌། བར་ད་ོལངོས་སྐུར་འཁྱེརེ་བའ་ིལམ་འཁྱེརེ་དང༌། སྐྱ་ེ

བ་སྤྲུལ་སྐུར་འཁྱེེར་བའི་ལམ་འཁྱེེར་གསུམ་ཡན་ལག་དང་བཅས་པ་

བསྒོམས་ཏེེ། རྒྱུད་ནས་ཐ་མལ་ག་ིའཆ་ིབ། བར་ད།ོ སྐྱ་ེབ་གསུམ་སྦྱངས་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

ནས། ད་ེགསུམ་དང་རྣམ་པ་ཇི་ིལྟ་བ་བཞནི་མཐུན་པའ་ིསྐུ་གསུམ་མངནོ་དུ་

བྱེད་པ་ཡིན་ལ། རྫོོགས་རིམ་ན་ིགཞིའ་ིཆོས་གསུམ་པ་ོད་ེདང་རྣམ་པ་ཇི་ིལྟ་

བ་བཞིན་མཐུན་པའ་ིལམ་གིས་ད་ེགསུམ་དངོས་སུ་སྦྱོང་བྱེད་ཡིན་ཏེེ། ད་ེ

ཡང་འཆི་བ་འོད་གསལ་དང་རྣམ་པ་ཇིི་ལྟ་བ་བཞིན་མཐུན་པ་ནི། ལུས་

དབནེ། ངག་དབནེ། སམེས་དབེན། སྒྱུ་ལུས། སློབོ་པའ་ིཟུང་འཇུག་རྣམས་

ཀྱིི་གནས་སྐབས་ཀྱིི་སྣང་མཆེད་ཐོབ་གསུམ་འོད་གསལ་དང་བཅས་པ་

ཡིན་ལ། བར་ད་ོདང་རྣམ་པ་ཇི་ིལྟ་བ་བཞིན་མཐུན་པ་ནི། རིམ་པ་གསུམ་

པའ་ིམ་དག་པའ་ིསྒྱུ་ལུས་དང༌། སློོབ་པའ་ིཟུང་འཇུག་ག་ིདག་པའ་ིསྒྱུ་ལུས་

ཡིན་ཞིང༌། སྐྱ་ེབ་དང་རྣམ་པ་ཇི་ིལྟ་བ་བཞིན་མཐུན་པ་ནི། དག་མ་དག་ག་ི

སྒྱུ་ལུས་རྣམས་ཕུང་པ་ོརྙིང་པ་ལ་ཞུགས་ཏེ་ེཐ་མལ་པའ་ིམིག་ལམ་དུ་གྱུར་

པ་ད་ེཡནི་ན།ོ །

རྫོོགས་རིམ་གི་ལམ་དེ་རྣམས་ཀྱིིས་སྐྱེ་ཤི་བར་དོ་གསུམ་སྦྱོང་ཚུལ་

དངསོ་ན།ི རྫོགོས་རམི་ག་ིརྣལ་འབྱརོ་བས་རང་རྒྱུད་ཀྱི་ིཤནི་ཏུ་ཕྲ་བའ་ིརླུང་

སེམས་ང་ོབ་ོདབྱེར་མེད་ཀྱི་ིཡ་གལ་ཤིན་ཏུ་ཕྲ་བའ་ིསེམས་ད་ེརིགས་འདྲ་

གཅིག་ནས་གཅིག་ཏུ་བརྒྱུད་ད་ེའཆ་ིབ་རང་དགའ་ིའོད་གསལ་དུ་འགྱུར་བ་

དེ་ཏེིང་ངེ་འཛིན་གི་མཐུས་བཀག་ནས། དེ་དང་རྣམ་པ་ཇིི་ལྟ་བ་བཞིན་

མཐུན་པའ་ིལམ་དུས་སུ་དཔ་ེདང་དོན་ག་ིའོད་གསལ་དང༌། འབས་བུའ་ི

འདོ་གསལ་ཆསོ་ཀྱི་ིསྐུར་བསྒྱུར་བ་ན་ིའཆ་ིབ་སྦྱངོ་ཚུལ་དང༌། རྫོགོས་རམི་

ཨ་ཀྱཱ་ཱཡོོངསེ་འིཛོིན་དབྱེངསེ་ཅོན་དགའི་བའིི་བློོ་གྲེོསེ།

ག་ིརྣལ་འབྱོར་བས་ད་ེའདྲའ་ིཤིན་ཏུ་ཕྲ་བའ་ིརླུང་ད་ེརིགས་འདྲ་གཅིག་ནས་

གཅིག་ཏུ་བརྒྱུད་ད་ེའཆ་ིབ་འོད་གསལ་རང་དགའ་བའ་ིབཞོན་པ་བྱས་ནས་

བར་དོའ་ིལུས་སུ་ལྡང་བ་ད་ེཏེིང་ང་ེའཛིན་ག་ིམཐུས་བཀག་ནས། བར་ད་ོ

དང་རྣམ་པ་ཇི་ིལྟ་བ་བཞིན་མཐུན་པའ་ིམ་དག་པའ་ིསྒྱུ་ལུས་དང༌། སློོབ་མ་ི

སློབོ་ཀྱི་ིཟུང་འཇུག་ག་ིདག་པའ་ིསྒྱུ་མའ་ིསྐུར་བསྒྱུར་བ་ན་ིབར་ད་ོསྦྱངོ་ཚུལ་

ཡིན་ལ། ད་ེལྟ་བུའ་ིསྒྱུ་ལུས་གྲུབ་པ་ན་བར་ད་ོགཏེན་ནས་ཁེགས་ཤིང་དེའ་ི

མཐུས་ལས་ཉེོན་གིས་མངལ་དུ་སྐྱེ་བ་འཛིན་པའི་སྐྱེ་བའང་ཁེགས་ནས་

བར་ད་ོམའ་ིམངལ་དུ་སྐྱ་ེབ་ལེན་པ་དང་རྣམ་པ་མཐུན་པར་སྒྱུ་ལུས་ཕུང་པ་ོ

རྙིང་པ་ལ་ཞུགས་ཏེ་ེཆོས་འཆད་པ་དང་ལམ་གོང་མ་སྒྲུབ་པའ་ིརོལ་བ་བྱེད་

པ་ན་ིསྐྱ་ེབ་སྦྱངོ་ཚུལ་ཡནི་ན།ོ །

 དསེ་ན་སྐྱ་ེཤ་ིབར་ད་ོགསུམ་དངསོ་སུ་འགགོ་པར་བྱདེ་པའ་ིར་བ་ན་ིསྒྱུ་

ལུས་ཀྱིི་དངོས་རྒྱུར་གྱུར་པའི་སེམས་དབེན་མཐར་ཐུག་གི་དཔེའི་འོད་

གསལ་ཉེདི་ཡནི་ཏེ།ེ དསེ་འཆ་ིབ་དངསོ་སུ་ཁགེས་པའ་ིསྟེབོས་ཀྱིསི་བར་ད་ོ

དང་སྐྱེ་བ་རང་ཤུགས་ཀྱིིས་ཁེགས་པའི་ཕྱིིར་རོ། །དེ་འདྲའི་དཔེའི་འོད་

གསལ་ལས་སྒྱུ་ལུས་གྲུབ་པའི་ཚེ་བར་དོ་གཏེན་ནས་ཁེགས་པ་ཡིན་ཏེེ། 

བར་དོའ་ིལུས་སུ་ལྡང་བའི་ཤིན་ཏུ་ཕྲ་བའི་རླུང་དེ་སྒྱུ་མའི་སྐུར་གྱུར་ཟིན་

པའ་ིཕྱིིར། བར་ད་ོགཏེན་ནས་ཁེགས་ན་ལས་ཉེོན་གིས་སྐྱ་ེབ་མ་ིལེན་པའ་ི

རྒྱུ་མཚན་གིས། སྒྱུ་ལུས་ཐོབ་ན་ཚ་ེད་ེལ་འཚང་རྒྱ་བས་ཁྱེབ་བ།ོ །གོང་དུ་

གཞིིའིི་སྐུ་གསུམ་གིྱི་རྣམ་གཞིག་རབ་གསེལ་སོྒྲིན་མ།ེ

བཤད་པ་ད་ེརྣམས་ཀྱི་ིཤེས་བྱེད་ཀྱི་ིལུང་འདྲེན་རྣམས་མངས་ཀྱིིས་དོགས་

ནས་མ་བིས་པས། རྗེ་ེཡས་སྲས་ཀྱི་ིལེགས་བཤད་དང་རྗེེས་འབང་མཁས་

གྲུབ་དམ་པ་རྣམས་ཀྱི་ིགསུང་ལས་ཤསེ་པར་བྱའ།ོ།  །།

སྨྲས་པ། 

ཚུལ་འད་ིརྒྱལ་པ་གཉེསི་པ་ཡབ་སྲས་དང༌། །

རྗེསེ་འབང་མཁས་པའ་ིགསུང་བཞནི་བསི་མདོ་ཀྱིང༌། །

དམ་པའ་ིདགངོས་པ་མ་ལནོ་ནངོས་པའ་ིཚགོས། །

ཅ་ིམཆསི་བློ་མ་ལྷ་དང་མཁས་ལ་བཤགས། །

འདིས་མཚནོ་དག་ེབས་བདག་གཞན་འགྲོ་ོབ་ཀུན། །

ཟབ་ལམ་རམི་པ་གཉེསི་ཀྱི་ིརྣལ་འབྱརོ་གསི། །

མ་དག་སྐྱ་ེཤ་ིབར་ད་ོསྐུ་གསུམ་དུ། །

སྒྱུར་མཛད་ལམ་བཟང་མྱུར་དུ་མཐར་ཕྱིནི་ཤགོ །

ཅེས་པ་འདི་ནི་གི་ན་པ་དབྱངས་ཅན་དགའ་བའི་བློོ་གྲོོས་ཀྱིིས་དམ་

པའ་ིགསུང་ལས་བཏུས་ཏེ་ེརང་ག་ིབརྗེེད་བྱང་དུ་བསི་པའ།ོ།  །།

པར་བྱེང་སྨོོན་ཚིིག

རྣམ་གྲོལོ་ཞ་ིབའ་ིརྒྱ་མཚརོ་ར་ོགཅགི་ཏུ། ། 

གཞལོ་བའ་ིམཐའ་ཡས་ཆསོ་ཚུལ་དལ་འབབ་ཀླུང༌། ། 

ཚགི་ག་ིགཟགེས་མ་རསེ་ཀྱིང་དུག་གསུམ་ག།ི ། 

དྲ་ིམ་ཡངོས་འཁྲུད་ལགེས་བཤད་བདུད་ར་ིའད།ི ། 

དཔར་དུ་བསྐྲུན་པའ་ིརྣམ་དཀར་ཕུང་པོའ་ིམཐུས། ། 

ཡང་དག་ཆསོ་ཀྱི་ིསྒ་ོམ་ོསྟེངོ་ཕྲག་བརྒྱ། ། 

གདངས་ཏེ་ེརྒྱུད་ལྔའ་ིའགྲོ་ོབ་མ་ལུས་པ། ། 

ངསེ་ལགེས་ནརོ་བུའ་ིམཛདོ་ལ་དབང་འབྱརོ་ཤགོ །

ཅེས་འཛམ་གིང་ཡངས་པའ་ིཁྱེོན་ལ་འཚ་ེམེད་ཞ་ིབའ་ིལམ་སྟེོན་རྣམ་འདྲེན་ཤཱཀྱི་

སེངྒེེའ་ིརིང་ལུགས་སྒ་ོཀུན་ནས་རྒྱས་པ་སོགས་འཕྲལ་ཡུན་ལེགས་ཚོགས་དུ་མའ་ི

ཆེད་དུ་དམིགས། ནང་བསྟེན་གྲུབ་མཐའ་རིས་མེད་ཀྱིི་གསུང་རབ་དག་དཔར་དུ་

བསྐྲུན་དང་བསྐྲུན་འགྱུར་གང་ལའང་སྦྱར་ཆོག་པའ་ིདག་ེབསྔོའ་ིསྨོན་ཚིག་ཏུ་ཤཱཀྱིའ་ི

དག་ེསྦྱངོ་ཆསོ་སྨྲ་བ་ངག་དབང་བློ་ོབཟང་བསྟེན་འཛནི་རྒྱ་མཚསོ་སྦྱར་བའ།ོ ། 


